Татарстан Республикасы

Балтач муниципаль районы 

Сосна төп гомуми белем мәктәбе

Тәрбияле бала җанга – шатлык,

 йөзгә аклык китерер.

«Халыкларны да, аерым затларны да бәхет мәйданына алып бара торган юллар​ның иң тугрысы — гүзәл холык белән яхшы тәрбиядер»
     Ризаэддин Фәхреддин
Җылы сүз, җан эретә
Зәйнуллина Люция Гаптрәүф кызы,

югары категорияле  татар теле һәм 

                                                               әдәбияты укытучысы

Максат:  1.Укучыларда яхшылык, мәрхәмәтлелек кебек сыйфатлар тәрбияләү;

               2. Укучыларны үз фикерләрен курыкмыйча, төгәл әйтүләренә ирешү.

Уздыру формасы: тренинг.
Хәерле көн, укучылар!

1.Оештыру өлеше. 
- Әйдәгез, барыбыз да матур итеп басып, кулга-кул тотышыйк, бер-беребезгә елмайыйк. Куллардан-кулларга җылылык, күңелдән-күңелгә рәхәтлек йөгерде, йөзләргә якты нур булып елмаю сирпелде. Менә шушы җылылык, рәхәтлек, елмаю безгә көн буена җитәрлек көч бирә дә инде. (Барыбыз да урыннарга утырабыз).

Бүгенге тәрбия сәгатенең темасын белү өчен мин сезгә Фәнис Яруллинның «Ашыгыйк» дигән шигырен укып китәм. 

Актыккы сулышны алганда 
Уфтанмас өчен җан ачынып –
Кулларда егәрлек булганда,
Яхшылык эшләргә   ашыгыйк .
Күтәрик егылган гөлләрне,
Матурлык калмасын басылып

Холкыбыз бик сабыр булса да, 

Яхшылык эшләргә,  ашыгыйк .
Ходайның һәр бирмеш көнендә

Бер матур як белән ачылыйк:
Һәркемнең гомере бер генә,
Яхшылык эшләргә  ашыгыйк .

-Укучылар бу шигырьдә сүз нәрсә турында бара? (Яхшылык эшләү). Димәк безнең бүгенге тәрбия сәгате яхшылык, ярдәм итү турында булыр.  «Җылы сүз, җан эретә»

2. Ә нинди кеше җылы сүзләр, җанны эретә торган сүзләр әйтә ала. Мәрхәмәтле, игелекле кешеләр. Нәрсә соң ул мәрхәмәтлелек? Акыл һөҗүме үткәреп алыйк әле. (Кагыйдәләрне искә төшерү)

Акыл һөҗүме

1. Үз фикереңне әйт, кешенекен кабатлама.

2. Фикерләрнең күбрәк булуы яхшы.

3. Фикерләр бәяләнми, тәнкыйтьләнми.

4. Һәр кешенең фикере тыңлана, кабул ителә.

Сез фикерләрне әйтегез, мин язып барам. (Булышу, яхшы сүз, изге гамәл, авыр чакта ярдәм итү, кеше хәленә керә белү, шәфкатьле булу). Татар теленең аңлатмалы сүзлегендә мәрхәмәтлелек сүзенә түбәндәге аңлатма бирелгән « Игелек, шәфкать, яхшылык» 

3. Ничек уйлыйсыз мәрхәмәтлелек кайда туа? Кайда яши? Аны күреп, тоеп буламы? Ул кешене нишләтә?  Фикерләрегезне әйтегез: (шатландыра , сөендерә, тәрбияли , баета, юата)

4. Мин сезне хәзер игелекле, ярдәмчел, шәфкатьле кешеләрнең берсе белән таныштырып китәм. Сезгә танышмы бу кеше? Бу Әсхәт Галимҗәнов. Ул Казанда яши. 72 яшьлек хезмәт ветераны. 70 якын балалар йортлары һәм больницаларга автобуслар бүләк иткән кеше. Каян акча ала соң ул, бик бай кешеме әллә? Ул үзенең хезмәте белән эшләп тапкан акчаларны ятимнәрне, мохтаҗларны сөендерер өчен тота. 

5. Сез шундый адымнар эшли алыр идегезме? Мин сезгә «Серле урындык»алып килдем. Ни өчен серле соң ул? Бу урындыкка утырган һәр кеше бары тик узенен эшлэячэк изге эшлэре турында эйтэчэк. Әйдәгез, берәм-берәм утырабыз һəм сез бүген нинди изге эшләр эшилисез, шуларны әйтегез  (эти-энигэ булышам, яхшы билге алам )

Серле урындыкка утырганнан соң сез бары тик ягымлы , матур сүзләр генә әйтерсез дип өметләнәм.  Сез үзегездә бу сүзләрне әйткәч берәр үзгәреш сиздегезме? (Рәхәт булып китте, йөзләрегездә елмаю барлыкка килә)
Димәк, ягымлы, җылы сүзләр әйтү кешене ниндигә әйләндерә?

· сөйкемле,

· матур

· иренендә елмаю

· күркәм күренә

· йөзендә шатлык чаткылары

6. Укучылар көн болытлы булганда безгә моңсу, күңелсез кебек тоела. Болытларны тарату өчен нәрсә кирәк? Кояш кирәк. Юкка гына яхшылыкны, мәрхәмәтлелекне кояш белән тиңләмиләр. Ә кешеләр бу кояшның нурлары булып үзләренең мәрхәмәтлелекләре, яхшы сүзләре белән кешеләрне җылыталар. Тактада кояш эленгән, ләкин аның нурлары юк. Сезнең алдыгызда сүзләр бар. Әйдәгез хәзер шул сузләрне кояш нурлары җылытырлык итеп куярга кирәк. Сүзләр арасында җылытмый торганнары да бар. Шуңа күрә игътибар белән укып куегыз. 

7. Алдагы эш төре: синквейн язу һәм яклау. Нәрсә соң ул  синквейн? Ул 5 юллык шигырь. 
Синквейн формуласы.

1. Синквейнның темасы, бер сүз белән, исем.

2. Ике сыйфат

3. Өч фигыль

4. Билгеле бер мәгънәле фраза

5. Нәтиҗә, бер сүз белән, исем.

 Темасы: Яхшылык
 Мәсәлән:   Яхшылык.

                   ягымлы, мәрхәмәтле

                  булышу, ярдәм итү, яхшылык кылу

                  Көчеңнән килгәнчә ярдәм ит

                  ярдәмчеллек .

Шушы язган шигырегезне якларга кирәк.

8. Мин сезгә хәзер бер рецепт тәгъдим итәм. Күзләрегезне йомып, мин әйткән һәрбер эшне хәрәкәтегез белән эшләп барыгыз.  Сабырлык савыты алыгыз, аңа бер уч йөрәгегездән чыккан мәхәббәт, 2 бал кашыгы юмартлык, 2 аш кашыгы яхшылык салып , остенә елмаю сибеп җибәрегез. Туганнарыгызга, дусларыгызга да бу рецептны тәгъдим итәрсез.

9. Копилка. Хәзер әйдәгез минем яңа түгәрәккә басыгыз. Менә сезгә кечкенә янчык . Анда бүген без сөйләшкән барлык нәрсә тупланган. Сез бу янчыктан бүген үзегез өчен файдалы дип санаган фикерләрне алагыз. Һәрберегез чиратлап әйтеп чыгыгыз. 

Очрашуыбыз шуның белəн тəмам.

Барыбыз да яхшылыкка мохтаҗ

Бу заманда бигрәк.
Яхшылыкны эшләү җиңел түгел,

Ә эшләргә кирәк!                           (Роберт Миңнуллин).

ТЕЛЕБЕЗ – ТАТЛЫ, ЙӨЗЕБЕЗ ЯКТЫ БУЛСЫН

                                                              Вәлиева Гүзәлия Фатыйх кызы,

                                                                                      югары категорияле  татар теле 

                                                                                                  һәм әдәбияты укытучысы
Максат: 

1. Татар халкының күркәм гореф – гадәтләрен хөрмәтләргә өйрәтү;
2. Кунакчыллык,кешелеклелек, чисталык, пакълек кебек матур сыйфатлар тәрбияләү;
3. Кунак кабул итү тәртипләрен өйрәнү, табын тәртибе турында искә төшерү;
Укытучы. 

    Ишегебез ачык,                            Кемнәр килсә дә,  

    Түрдән үтегез.                              Йөзебез ачык.   

    Кайчан булмасын,                        Дус ишләр килү-

    Рәхим итегез.

         Үзе бер шатлык.

Без бүген тәрбия сәгатендә татар халкының күркәм сыйфатлары: кунакчыллык, тыйнаклык, дуслык, бер-береңне хөрмәт итеп яшәү турында сөйләшербез.

 Кунакчыллык сыйфаты ул кешенең киң күңеллелеге, юмартлыгы турында сөйли.

 Бу хакта озак еллар Казанда яшәп, татар халкының ничек яшәвен, бәйрәмнәр үткәрүләрен өйрәнгән галим Карл Фукс үзенең язмаларында менә болай дип яза:”Татарларның иң яхшы сыйфаты-кунакчыллык.Үз гаиләм белән мин күрше татарларда берничә мәртәбә кунак булдым.Мондый чакта аларның кунакчыллык сыйфатлары соң дәрәҗәгә җитеп ачыла: авыл халкы бәйрәмчә киенгән була.Кунакны каршы алучы ирләр юлга ук чыгып торалар.Безне көткән өйләр чиста юылган, киң эскәмияләргә юрганнар, юрган өстенә мендәрләр куелган. Өстәлгә матур чәчәкле җәймәләр җәелгән. Алар мәҗлескә ярлыны да, байны да чакыра. Сый-хөрмәттән аерып карамый.” 

 Димәк, татар халкы элек-электән үк кунакчыл булган, кунак чакырган, кунакка йөрешкән, кунакка ачык йөз, сый-хөрмәт күрсәткән.

-Укучылар, кунак чакыру, аңа хөрмәт күрсәтү турында нинди мәкальләр беләсез? (Укучыларның җаваплары тыңлана.)
    1. Кунак сөйгән өйдә бәрәкәт бар.

    2. Кунак атаңнан олы.

    3. Кунак бәхете белән килә.

    4. Ашның бәрәкәте кунак белән.

    5. Мәҗлес яме кунак белән, табын яме коймак белән.

    6. Каршы алу, озатып калу – кунакның бар хәрмәте.

    7. Кунак сые: якты йөз, тәмле сүз, аннан кала ипи – тоз.

    8. Кунакчыл кешенең табыны буш булмый.  

-Кунакны ничек итеп карша алырга кирәк?

-Кунакны ничек итеп озатырга кирәк?....

-Әйе укучылар, бу мәкальләрдә хуҗаның мөләем, эчкерсез, игътибарлы һәм һәрвакыт кунакчыл булырга тиешлеге әйтелә.

-Укучылар, ә сезнең кунакта булганыгыз бармы?

-Кунакта үзеңне ничек тотарга кирәк?

-Бик дөрес. Кунакта үзеңне тәртипле тотарга,табын әдәбен үтәргә кирәк.Әйдәгез әле шул турыда хикәяләр тыңлап китик.

Алдагы килүең өчен дә эч.

    Берәүнең күрше авылда бер танышы булган. Чакырмаган чакта да кунакка килеп, озаклап утыра, күп итеп ашый икән бу. Хуҗага аның бу гадәте ошамаган. Бервакыт ул килүгә хуҗа күршедән дә алып чыгып, ике самовар чәй куйдырткан. Кыстый–кыстый бер самовар чәйне эчеркән моңа. Аннан икенчесен керткәннәр:

  - Җитте инде, бер дә эчәр урыным калмады,- дигән кунак.

  - Җитсә, бусы алдагы килүең өчен булыр,- дип, тагын бик каты кыстап эчертә башлаган. Кунак шабыр тиргә баткан, көч–хәл белән генә чыгып котылган. Шуннан ул вакытлы-вакытсыз кунакка йөрмәс булган, ди.

-Бу хикәя сезгә ошадымы? Ни өчен?...

-Аның хатасы нидә?...

-Кунакның бу гадәтеннән котыла алганнармы? Ничек итеп?...

Харап булган.

    Бер кеше үзенең танышына кунакка килгән. Хуҗа табынга яңа гына язылган май куйган. Кунак аны бик яратып ашаган. Өйгә кайткач, бик мактанган бу:

-Ну,ашадым соң май! – дигән.

 Хатыны әйткән:

-Майны күп ашарга яраый, сукырайта ул, - дигән.

   Бу кеше икенче тапкыр шул ук танышына кунакка килсә, өстәл өстендә бернәрсә дә юк, ди. Өенә кире әйләнеп кайткач, бик куркып кына әйткән бу:

 -Әллә сукырайдым инде өстәлләрендә бернәрсә дә күрмәдем, - дигән.

   -Бу кунак үзен ничек тоткан?...

-Ул чынлап та сукырайганмы?...

-Ни өчен ул берни дә күрмәгән?...

-Нишләп кунаклар табынга бер нәрсә дә куймаганнар?...

Тагын бер кабатлагыз.

    Бер кеше аш янына чакырганда бик назланырга, кыстатырга ярата икән. Таныш-белешләре моның шундый гадәтеннән тәмам туеп беткән. Беркөнне бу кеше күршеләренең ашау вакытына туры килгән. Алар моны ачык йөз белән табын янына чакырган. Бик ашыйсы килсә дә, бу: “Әйдә кыстасыннар, әле!” – дип, утырмаган. Ә күршеләр, кабат бер сүз дә әйтмичә, ашауларын дәвам иткән. Ниһаять, бер дә түзәрлеге калмагач, бу кеше күршеләренә әйткән:

-Сез мин кергәч тә нәрсәдер әйткән идегез, мин ишетмичәрәк калдым. Тагын бер кабатлагыз әле! – дигән.

-Бу кунак турында сез ни әйтер идегез?...

-Аның хатасы нидә?...

-Хуҗалар аның бу гадәтеннән котыла алганнармы? Ничек итеп?...

- Бик дөрес укучылар, бу хикәядәге кунаклар үзләрен әдәпле тотмаганнар, төрле көлкеле хәлләргә калганнар.Мондый көлкеле хәлләргә калмас өчен, кунакта үз-үзеңне тоту турында сезнең нинди мәкальләр ишеткәнегез бар? (Укучыларның җаваплары тыңлана.)

    1. Ашка килсәң, элек кил.

       Үз кадереңне белеп кил.

    2. Әдәплелек билгесе – иелеп сәлам биргәне,

       Якын итү билгесе – кичектерми килгәне.

    3. Әдәпле кунак китер вакытын үзе белер.

    4. Чакырган җиргә иренмә, чакырмаган җиргә күренмә.   

-Димәк, кунакка чакырган вакытта ялындырмыйча гына барырга, сый-хөрмәтенә рәхмәт әйтеп вакытында китә дә белергә кирәк.

-Укучылар, табын янында, кунакта үз-үзеңне тотуның аерым кагыйдәләре, акыллы гыйбәрәләре бар. Хәзер без шуларны экраннан укып китәрбез.

СЫНЫГЫҢНЫ КАЛДЫРСАҢ, БӘХЕТЕҢ КАЛЫР.

-Бу җөмләне сез ничек аңлыйсыз?

ПЫЧАК АША АШАСАҢ, ЭЧЕҢ АВЫРТЫР.

-Ни өчен болай дип әйткәннәр?

ӘТИ-ӘНИДӘН АЛДАН ТАБЫНГА УТЫРМА.

-Ни өчен әти-әнидән алдан табынга утырырга ярамый?

ВАКЫТЫНДА ТУЯ БЕЛ, КАШЫГЫҢНЫ КУЯ БЕЛ.

-Бу җөмләне сез ничек аңлыйсыз?

-Табын артында утырганда тагын нинди кагыйдәләрне үтәргә кирәк?....

-Бик дөрес, акыллы, тәрбияле балалар өстәл артында тыныч кына утыралар, сөйләшмиләр, сыныкларын калдырып китмиләр.

-Безнең татар халкы, элек-электән үк кунак чакырырга яраткан.Иң кадерле кунагын чәй белән сыйлаган. Бу чәй шулай ук бик зур иллаһи көчкә дә ия. Фатыйх Хөснинең “Кабак” хикәясендә бу бик ачык чагыла.

  Маһи әбинең утырткан кабаклары бик зур булып үсә. Көннәрдән бер-көнне ул иң зур кабагының күршесе Мәлихә әби бакчасына чыгып үскәнен күрә. Менә шул кабак аларның икесенең дә күңел тынычлыкларын боза, төн йокыларын качыра. Ә бер кичне...

          (“Кабак” хикәясеннән өзек сәхнәләштерелә.)

   Ниса (кулындагы бәлешен өстәлгә куеп, табын рәтли-рәтли).

Әйдәгез, утырышыгыз, кабак үстерү алдынгылары, сыйланыйк әле бер барыбыз бергәләп.

   Маһи (тыныч кына). Нәрсә сөйли ул, ахирәт? Әйдә әле, утырышыйк.

   Мәлихә. Ни дигәнен мин дә аңлап бетерә алмадым, ахирәт.

   Ниса. Сезнең җәй буе йокыгызны качырган хикмәтле кабак менә шул бәлеш эчендә. Тик ул бүген барыбызныкы да. Шулай булгач, тавышка урын юк.

   Мәлихә. Безнең тавышланып йөргәнебез юк бит, Маһи ахирәт!

   Маһи. Әйдәле, ахирәт, чәеннән, бәлешеннән җитеш.

   Мәлихә. Бик тәмле булган бәлеш, ахирәт.

   Маһи. И, күршем, гел шулай бергә-бергә матур яшәргә язсын.

   Мәлихә. Амин, күршем, шулай  гына була күрсен. Йөрешергә язсын.

-Бу хикәя сезгә ошадымы?....

-Бер самовар чәйнең илаһи көче нидә икәнен кайсыгыз аңлады?....

-Әйе, укучылар, бер өстәл артында бергәләп чәй эчү, кешеләрне бер-берсенә якынайта, серләрен уртаклашырга тел ачкычы бирә.

“Күрше хакы – тәңре хакы” (В.Чурагулов сүзләре, Р.Тимербаев көе) җырын тыңлау.

-Укучылар, без бүген тәрбия сәгатендә нәрсә турында сөйләштек?....

-Әйе, укучылар, өйгә кунак чакыру, аны ачык йөз, тәмле сүз белән каршы алу, матур итеп озату - хуҗа кешенең әдәпле, тәрбияле, кешелекле икәнен күрсәтә. Килгән кунаклар да үзләрен тәрбияле, тәртипле, әдәпле тотарга тиешләр.

-Укучыларым, татар халкының кунакчыллык, бер-беренә ихтирам, кирәк чакта ярдәм итү кебек күркәм гадәтләре һәрвакыт сезгә юлдаш булсын. Йөзләрегез һәрчак якты, телләрегез татлы, табыннарыгыз мул булсын, кунакларыгыз килеп торсын.

Ә бит дөнья шундый матур үзе,

Каш җыермый гына карасаң.

Һәрберебез өчен кояш чыга,

Һәрберебез өчен таң ата.

Һәрберебез зур бәхеткә лаек,

Һәрберебез кеше ләбаса.

Яшәү шундый җиңел булыр иде

Һәркем әгәр башка берәүнең дә 

Кеше икәнлеген аңласа.

Без үзебез дә кунак чакырырга, кунакка барырга яратабыз. Бүген безнең үзебездә дә кунаклар бик күп. Без сезнең килүегезгә бик шат. Гел шулай йөрешеп, дуслыкта- татулыкта яшик. Ә хәзер, укучылар сезнең хөрмәткә җыр җырлыйлар, рәхим итеп кабул итегез.

  Тәрбия сәгате “Гөрләшеп яшик” (В.Чурагулов сүзләре, У. Рәшитов көе) җырын бергәләп башкару белән тәмамлана.

Нәсыйхәтләр – иң кадерле мирас

                                                              Вәлиева Гүзәлия Фатыйх кызы,

                                                                                      югары категорияле  татар теле 

                                                                                                  һәм әдәбияты укытучысы
Максат:  1.Укучыларны  Р.Фәхреддиннең нәсыйхәтләре һәм  анын бай әдәби                                                                                                                                                                             мирасы белән таныштыру.
2. Укучыларда әхлаклылык сыйфатлары тәрбияләү. 

Җиһазлау: Р.Фәхреддиннең  портреты, аның турында интерактив китап, китаплар күргәзмәсе, нәсыйхәтләр язылган плакат, журнал һәм бүлекләре исеме язылган плакат, магнитофон, аудиоязма, диск «Мөнәҗәтләр».

Тәрбия сәгатенең барышы:

 -Хәерле көн, укучылар. Бүгенге тәрбия сәгатебездә без мәшһүр татар галиме Р.Фәхреддиннең нәсыйхәтләре  һәм анын бай әдәби  мирасы белән таныштырбыз,  галимнең файдалы киңәшләрен ишетербез.

 - Мәшһүр татар галиме, әдип, педагог, мөхәррир, рухани Ризаэддин Фәхреддин - татар халкына бәяләп бетергесез күп фәнни һәм иҗади мирас калдырган шәхес.  
(Интерактив китап белән танышу).

- Китаплары белән танышу.

- Мөнәҗәт тыңлау.

- Тәрбия сәгате телдән журнал рәвешендә барыр. 

Журналыбызның беренче  бүлеге белән танышабыз. « Гыйлемлек - бетми торган хәзи​нәдер...».

   - Ризаэддин Фәхреддин гыйлемне  дөнья һәм ахирәттә үзенә файдасы яки зарары булачак нәрсәләрне белү дип атый. Аның кешеләргә генә хас олуг бер сыйфат һәм гыйлем өйрәнүнең бәндәләр өстендәге олы бер бурыч булуын ассызыклап күрсәтә. Гыйлем өйрә​нүнең мөһимлеген аңлатканда, ул дистәгә якын изге хәдис​ләрне дә китерә. Мәсәлән: «Һәр мөселман өчен гыйлем өй​рәнү — фарыздыр, ягъни мәҗбүри үтәлергә тиешле бурычтыр», «Гыйлем юлына кергән кешене Аллаһы Тәгалә җәннәт юлына кергезер», «Галимнәр — пәйгамбәрләрнең варисларыдыр» кебек изге хәдисләр һәр мөселман-татар кешесе өчен гомер-гомергә  юл күрсәткеч вазифасын баш​карганнар...
      Укучы балаларда гыйлем өйрәнүгә кызыксыну уятыр өчен һәм мәхәббәт тәрбияләү максатында, Ризаэддин Фәхреддин гыйлемгә һәм гыйлемлелеккә гаять зур бәя бирә һәм аларның дәрәҗәләрен күтәреп болай ди: «...Гыйлем — һәр авырлыктан котылырга сәбәпчедер... Гыйлем — дөнья сукырлыгыннан, ахирәт газабыннан саклаучы нурдыр... Гыйлем — аулакта иптәш, ялгызлыкта — сердәш, дуслар каршында — бизәк, дош​маннарга каршы — үткен коралдыр... Гыйлем — олуг дәрәҗәдер, бу дәрәҗәгә ирешкәннән соң, кешенең башка дәрәҗәгә ихтыяҗы булмас, бәлки башка дәрәҗәне дәрәҗәгә дә санамас... Гыйлеме булган кешегә олуг вә кечек ишекләр - барысы да ачык булыр... Шуның өчен гыйлемне ихлас һәм мәхәббәт белән өйрәнү тиешле булыр...
  Гыйлемлек — кеше өчен кадерле бер бизәктер, һәрбер өстенлекнең гүзәледер... Гыйлемлек — бетми торган хәзи​нәдер... Гыйлемлек — бер ләззәттер ки, аның кебек ләззәт дөньяда юктыр, бәлки ахирәттә дә булмас...»
  Адәм баласына дөньяда яшәп тереклек итәр өчен, тормыш-көнкүреш алып барыр өчен, һәртөрле гамәли һәм һөнәри гый​лемнәр өстенә Ризаэддин Фәхреддин кешенең күңеле-рухы, холкы-табигате белән бәйле булган әхлак гыйлемен үзләш​терүне дә шарт итеп куя. Аның фикеренчә, балигъ булган һәр кеше башка гыйлемнәрне яхшы белү өстенә әхлак гыйлемен дә камил белергә тиеш. Җәмгыятьнең һәр әгъзасы берьяклы гына булып түгел, ә һәр яктан камил булып үсәргә һәм гамәли гыйлемнәр белән бертигез дәрәҗәдә әхлак гыйлемен дә тирән үзләштереп, аның эченә салынган — тәвәккәл булу, тәүбә итү, сабыр итү, риза булу, курку, сорый белү, тыйнаклык, намус​лылык төшенчәләрен һәм боларның кире мәгънәләрен дә белергә тиеш.
   Ризаэддин Фәхреддин һәртөрле гыйлемне ихлас һәм мәхәббәт белән өйрәнергә кирәклеген ассызыклап күрсәтә һәм гыйлем өйрәнүчеләр өчен беркадәр вазифаларның да булуын, аларны хөрмәтләргә кирәклеген искәртеп куя, әлеге вазифа​ларны унбиш төркемгә бүлә дә һәрберсенә җентекләп аңлатма бирә.

   Журналыбызның икенче бүлеге – «Китап – акыллы киңәшче» дип исемләнә.

Ризаэддин Фәхреддин китапларга зур бәя бирә, аларны гаҗәеп әйберләр күренәчәк көзге, аулакта сердәш, ялгызлыкта иптәш, гаҗизлек вакытларда ярдәмче, хәсрәтләрдә шатлык китерүче, фикерләрне нурлан​дыручы, үткән заманнар хәлләрен сөйләп торучы, өметләр, вакыйгаларны хикәят итүче, гакыллы кешеләрнең гакылла​рын күзләргә күрсәтүче аз хаклы, күп файдалы нәрсәләргә тиңли. Шуның өчен китап алуда саранлык итмәскә, китаплардан аерылмаска куша.

· Гүзәл китаплар — гаҗәеп әйберләр күренәчәк көзге, аулакта сердәш, ялгызлыкта иптәш, гаҗизлек вакытларда ярдәмче, хәсрәтләрдә шатлык китерүче, фикерләрне нурлан​дыручы, үткән заманнар хәлләрен сөйләп торучы, өметләр, вакыйгаларны хикәят итүче, гакыллы кешеләрнең гакылла​рын күзләргә күрсәтүче аз хаклы, күп файдалы нәрсәләрдер. Шуның өчен китап алуда саранлык итмәгез, китаплардан аерылмагыз!

· Ләкин китаплар арасында юк нәрсәләр язылган, мәгъ​нәсез нәрсәләр беләнI тулганнары да бардыр. Боларны уку — кыйммәтле гомерне әрәм итү булыр. Шуның өчен фикер​ләрне нурландырачак, холыкны пакьләргә ярдәм бирәчәк, гакылны арттырачак китапларны ихтыяр итеп, башкаларын​нан ерак булыгыз! Файдалы китапларны уку күңелгә шатлык китерер, фикергә азык булыр, зиһенгә куәт бирер.
· Кайбер кешеләр булыр ки «Китабы күп» дип, халык арасында исем чыгару өчен генә китап җыеп, үзләре дә файда алмаслар, башкаларга да файда алдырмаслар, хәтта эчләрендә ниләр бар икәнен дә белмәсләр. Болар — йөк ташучылар ми​салындадыр. Шуның өчен сез үзегез алачак китапларны үзе​гез файда алу өчен ихтыяр итегез!
· Уку (китап уку) кешеләрнең йөзенә нур, күңелләренә шатлык китерер. Шул сәбәпле зиһен хезмәте белән шөгыль​ләнүчеләрнең  йөзләре мәхәббәтле булырлар.

  Журналыбызның өченче бүлеге –  «Яхшы сүз – җанга дәва» дип атала. 

· Сөйләшкән вакытыгызда артык кычкырмагыз, артык акрын да сөйләмәгез.  Гүзәл вә кыска һәм ачык сөйләгез!
· Арттырып сөйләмәгез, әмма һич ялган сөйләмәгез, гайбәт сөйләмәгез, сүз йөртмәгез, белмәгән нәрсәләрне сөй​ләргә керешмәгез, бер кеше сүз башлагач, тәмамламастан элек  калдырып кит​мәгез!
· Бер кешенең ялгыш сөйләгәнен белсәгез дә «ялгыш сөйлисең» яки «белмисең» димәгез. Бәлки дөреслеген, хәтере​нә көч килмәс сурәттә, йомшаклык белән күрсәтегез!
· Ялгыш сөйләвегез мәгълүм булганда, «хата әйттем» диюдән гарьләнмәгез. Сүзегезнең хата икәнлеге башкалар тарафыннан күрсәтелгәндә, хата түгеллеген яхшы белсәгез, каты сурәттә каршы тормыйча вә кычкырмыйча, әдәп белән җавап бирегез! Сүзегезнең дөрес икәнен, ачу белән түгел, бәлки йомшаклык вә дәлил куәте белән исбат итегез!
· Бөек кешеләргә эндәшергә туры килгәндә  хөрмәт сүзләре кулла​ныгыз!
· Башкаларның сүзләренә яхшы аңламастан элек, «Дө​рес, шулай!» яки «Юк, алай түгел!» дигән кебек сүзләр белән җавап бирергә ашыкмагыз!
· Кирәк булмаганда, хәсрәтле хәбәрләр сөйләмәгез, әдәпсез сүзләрне — хикәяләү юлы белән булса да — авызыгыз​га алмагыз вә йөкләмәгезгә әманәт ителгән сүзләрне фаш ит​мәгез (сер саклау — гакыллы кешеләргә махсус булган камил​лектер)!
· Һичкемне хурламагыз, яла якмагыз.

·  Өченче кеше бар икән, икегез яшерен сүз сөйләмәгез, усал эш артыннан йөрүчеләргә юл өйрәтмәгез.
  Журналыбызның дүртенче бүлегенең исеме – «Бүген бетәчәк эшне иртәгә калдырмагыз».

· Эшегезне ашыкмыйча, гүзәл вә нык итеп, вә һәрнәр​сәнең үзенә туры килгән вакытында эшләгез, фикерегезне бозачак нәрсәләрдән сакланыгыз, алдан күрүчән булыгыз! Бер эшкә керешкәч, гүзәл рәвештә тәмамларга тырышыгыз, чөнки эшне башлап, юлда калдырудан — һич башламыйча тору та​гын хәерлерәктер.
· Бер сәгатьтә берничә төрле эшне эшләргә керешмәгез, чөнки болай итү бөтенесеннән мәхрүм калырга сәбәп булыр, бәлки керешкән эшегездә гайрәтле булыгыз һәм ихлас булы​гыз вә һич ялыкмыйча дәвам итегез!
· Бүген бетәчәк эшне иртәгә калдырмагыз, чөнки иртәнең тагын үзенә кирәк эшләре булачак. Бүген эшне иртәгә калдырыгыз да, бу көн бушка үтәр вә иртәгесе көнгә ике төр​ле эш җыелыр да, авырлык китерер. Әмма һәркөннең эше бетеп барса — үзегезгә рәхәт булыр.
· Эшегезнең аз заманда тәмамлануына түгел, бәлки гүзәл, яхшы, нык вә тәртипле булуына дикъкать итегез. Тәр​типле булган эшләр вакыт уздырмас вә үкендермәс. Халыклар да эшләрнең никадәр заманда тәмам булуына түгел, бәлки яхшы булуына дикъкать итәрләр.
· Эшләрне башлаган вакытыгызда игътибар белән баш​лагыз, чөнки башында яхшы булган эшләрнең ахырлары да яхшы булыр, башы бозык булган эшләрнең ахыры да гүзәл булмас.
· Эшләрне кеше күрсен вә мактасын өчен түгел, бәлки файдасы булсын өчен эшләгез. Файдалы эш бүген булмаса — бер вакыт күзгә күренер, гакыллы кешеләр тарафыннан яхшы күрелер.
· Эшләрегездән ялыкмагыз, бәлки шатлык белән йөрегез, күңел кайтарачак фикерләрне күңелегез​дән чыгармагыз, бәлки эшләрегезне эшләгез вә файда өмет итегез!
· Эшләгән вакытыгызда, соңыннан, киләчәк файдалар хакында фикер йөртегез, чөнки болай итү шатлык килүгә сәбәп булыр. Шатлык белән булган эш никадәр авыр булса да, җиңел күрелер.     
  Журналыбызның бишенче бүлеге –  «Юлдашың үзеңнән яхшы булсын».

· Тырыш, гүзәл холыклы, белгәне белән гамәл итүче, әдәпле һәм инсафлы иптәшләрне сайлап алып; кешедән көлүче, ялкау, күп сөйләүче, кеше арасын бозучы, яман эшләргә өйрәтүче кебек бозык холыклы иптәш​ләрдән бик ерак булырга тырышыгыз.
· Яхшы һәм тырыш иптәшләрне сайлап алу, шәкертләр өчен сабакташ һәм сыйныфташ булу мәсьәләсенә генә хас булмыйча, бәлки һәрвакытта тиешле һәм кирәкле бер кагыйдәдер. Чөнки бер кешенең нинди фигыльдә һәм нинди холыкта икәнлеген  белергә теләк туса, иң элек ул кешенең үзеннән сорамыйча, бәлки кем белән иптәш һәм юлдаш икәнлеге тикшереләдер. Әгәр дә юлдашы яхшы булса — бу кешенең дә яхшылыгы белән, яман булса — моның да яманлыгы белән хөкем ителер.
· Яман юлдаш — тимерче уты мисалындадыр. Бервакытта очкыны төшеп киемеңне яндырыр.
· Ахмак иптәшләрнең яманлыклары кадәр йогышлы һәм зарарлы нәрсә дөньяда юктыр. 
· Кешедән кешегә йөреп сүз сөйләп йөрүчеләр мәктәп һәм укучылар өчен күк казасы, җир бәласе булыр. Мондый кешеләрнең зарары барлык гыйлем өйрәнүчеләргә ирешәдер.
· Күп сөйләүчеләрне борынгы бабаларыбыз бер дә сөймәгән​нәр. 
 Йомгаклау. Бүгенге тәрбия сәгатендә без нәрсә турында сөйләштек?

- Р. Фәхреддиннең киңәшләрен исегездә тотсагыз, сезнең дә һәрвкыт йөзегездә нур балкыр, күңелләрегез шат​ булыр.
- Тәрбия  сәгатебезне  мөнәҗәт белән тәмамлыйм. “Синең биш асылың”.
Кеше өчен иң әвәле — намус, дигән,

 Намусыңны сатып, итмә табыш, дигән.

 Байлык өчен илен-көнен саткан кеше 

Ике дөнья өчен дә ул — явыз, дигән.
Икенче иң кыйммәтлесе — гакыл, дигән,

 Гакылсызда тәүфыйк ягы такыр, дигән. 

Гакылсызда намус та юк, иман да юк, 

Ялганга ант итеп барып сатар, дигән.
Өченче иң кыйммәтлесе — әдәп, дигән,

 Әдәп — көчле мәхәббәткә сәбәп, дигән;

 Әдәпсездә бәхет тә юк, тәүфыйк та юк, 

Кеше исеме күтәрүе гаҗәп, дигән.

Дүртенче иң кыйммәтлесе — күңел, дигән,

 Күңеле бозык кеше — кеше түгел, дигән,

 Бозыкларга җир өстеннән асты яхшы, 

Яшәмә дә, үлеп җиргә күмел, дигән.
Бишенче иң кыйммәтлесе — сабыр, дигән, 

Сабыр кеше зур бәхетләр табар, дигән, 

Бер дә юкка ачуланып дөнья бозу 

Бер кайгыдан икенчегә салыр, дигән.

Кош оясын туздырсаң, башың  авыртыр.

                                                                                          Галиева  Венера Нәкыйп кызы,

                                                                                    югары категорияле  инглиз теле 
                                               укытучысы

Класс сәгате

Максат: 
1. Укучыларда кошларга карата мәхәббәт, миһербанлык хисләре тәрбияләү.

План

I. Хикәяне уку. “Кошларда да кеше язмышлары”

II. Сорауларга җавап

III. Сынамышлар

I

      Бүгенге тәрбия сәгатендә без сезнең белән бер гыйбрәтле вакыйга турында сөйләшәбез. Темасы әлегә ачылмый, аны сез узегез билгели алырга тиеш буласыз.  Мин сезгә хикәя укыйм, игътибар белән тыңлагыз.

       - Бу вакыйга бик күп еллар элек булды,- дип башлады сүзен Мөнирә әби. Ул бик еш шулай оныкларын үз янына җыеп, төрле әкиятләр, гыйбрәтле вакыйгалар сөйли иде. Бу юлы инде бик күп еллар йөрәген яралап торган, үз башыннан үткән вакыйганы сөйләргә булды. Бу вакыйга аның күңеленә таш булып утырган, чөнки ул аның ун балысының гомерен алды. “Их, шул чакта сихерче кызының сүзен тыңлаган булсамчы, әрнүләрем булмас иде,- дип уйлады Мөнирә әби. 

· Бу вакыйга бик күп еллар элек булды,-  дип дәвам 

итте әби. Миңа ул вакытта сигез генә яшь иде. Без, кызлар, эссе көннәрдә якындагы күлгә барып су коенырга ярата идек. Исеме дә бик матур - Аккош күле. Анда һәр яз саен аккошлар килә иде. Ә бер елны кыр үрдәкләре белән кыр казлары да килде.

      Менә шул елның җәендә булды да инде бу хәл. Көн эссе булганлыктан, без, кызлар, күлгә су коенырга киттек. Су коенып арыганнан соң мин камыш җыярга киттем. Камашлыкка керүем булды, нәрсәдер пырхылдап очып та китте. Кыр үрдәге икән. Мин юлымны дәвам итәргә генә уйлаган идем, җирдә нәрсәнеңдер агарып ятканын күреп алдым. Үрдәк йомыркалары ләбаса. Бу үрдәк күлгә соңарып килгәндер, күрәсең.Чөнки башка үрдәкләр балаларын чыгарган иде инде. Бала кешесенә барысы да кызык бит инде. Кызлар алдында мактаныйм дип, шунда яткан үнбер йомырканы тиз генә итәккә җыйдым да, күл буена йөгердем.

     Йөгереп барганда каршыма сихерче кызы очрады. Аның әнисенең кешене терелтә торган сәләте булганга, “сихерче” дип йөртәләр. Шуңа кызы белән дә уйнамыйлар. Ул һәрвакыт үзе генә йөри, ул кызның әйткән сүзләре чынга аша торган иде. Шул кыз каршыма чыкты да:  

       - Үрдәк йомыркаларын кире илтеп куй, югыйсә гомерең буе үкенерсең! Кошның да каргышы төшә. - диде. 

        Ләкин мин аны тыңламадым. Йомыркаларны кызларга күрсәтеп, аларны бер-бер артлы суга ташладым. Соңгысын ташлыйм дигәндә генә сихерче кызның сүзләре исемә төште дә, соңгысын кире үз урынына илтеп куйдым.”- диде әби. 

      - Әби, ә аннары нәрсә булды? – дип сорады Илдар, сабырсызланып.

      - Аннарымы? Мин үсеп җитеп, бабагызга кияүгә чыктым.  Бер-бер артлы үнбер бала таптым. Ләкин балаларымның гомере кыска булды. Аларның барысы да су белән бәйле рәвештә һәлак булдылар. Тик унберенче балам, сезнең әниегез генә исән калды. Шушы вакытта сихерче кызының сүзләре исемә төште. Үземнең нинди ялгыш эшләгәнемне шунда гына аңлдым. Ләкин соң иде инде...

       Сезгә дә әйтәм, кошларны, хайваннарны рәнҗетмәгез! Гомерегез буе үкенергә туры килмәсен!  
II

1) Укучылар, бу хикәядә нәрсә турында сүз бара? (кыска гына эчтәлек)
Кошларның  рәнҗеше дә  төшә икән. Аларны рәнҗетергә ярамый.

2) Бүгенге тәрбия сәгатен ничек дип атар идегез? (Яралы кошка таш атмыйлар; Кошның да рәнҗеше төшә; Эш үткәч,үкенүдә файда юк)

Сезнең фикерләрегезне туплап, бүгенге әхлак дәресен әби-бабаларыбызндан калган әйтем белән исемләрбез. “Кош оясын туздырсаң, башың авыртыр”. 

3) “башын авыртыр”дигән сүзләрне ничек аңларга була? (бәлә,кайгы килер, бәхетең булмас, тормышың бәхетсез булыр)  

Кешеләр балалары өчен ничек кайгырса, аларны яратса,  кошлар да үз балалары өчен нәкъ шулай ук кайгырталар. Димәк, укучылар, кошларда да кеше язмышлары  була ала икән.

III.

Сез бик күп кошлар турында сынмышлар, мәкальләр, шигырьләр ишеткәнегез бар, күбесен үзегез дә беләсез. Әйдәгез нинди сынамышлар беләсез, әйтеп китегез әле.  

· Аккош иртә килсә, яз начар булыр, озак торыр. 

· Ала карга агач башына кунса – яз тиз җиңел килер. 

· Кара каргалар яки чәүкәләр югары менеп, җиргә кадалып төшсәләр, яңгыр булыр.

1) Бу сынамышлар нәрсә белән бәйле? (Табигать күренешләре)

2) Бу сынамышларны кем уйлап чыгарган? (Халык)

3) Халык ни өчен тәбигатьне күзәткән? (...)

Димәк, укучылар, кешеләрнең тормышы табигать  белән нык бәйләнештә булган. Кешеләр кайчан чәчәргә, уңыш җыярга, кайсы елда нинди уңыш әйбәт булганын алар кошларны, хайваннарны , бөҗәкләрне күзәтеп, нәтиҗә ясаганнар.  

4) Сынамышлар элек уйлап табылганмы, хәзер ме? Ни өчен?  Бүгенге көндә без сынамышларны кулланабызмы?

5) Кошлар турында нинди мәкальләр беләсез?

· Кошның да туган оясы бар.

· Читлеккә өйрәнгән кош иректә башын югалтыр.

· Каргадан чәүкә тумас.

6) Ни өчен аны халык уйлап тапкан?

Бу мәкальләр кошлар турында әйтелсә дә, мәгънәсе кеше тормышы , язмышы белән бәйле. Әлеге әйтеп киткән мәкальләрнең мәгънәләрен аңлатыгыз. (...)

Ел саен көз көне безнең яклардан ишәеп кошлар җылы якларга китәләр. Ә яз җиткәч, елдан ел алар әзәеп туган якларга әйләнеп кайта. 

7) Сәбәбе нидә? (экология бозылды; басулар, сулар ашламалы ... )

       Укучылар, кошлар, хайваннар безнең тормышыбызны бизиләр, ә без алар өчен нинди шартлар тудырабыз, аларга тиешле кадер-хөрмәт күрсәтәбезме? (җимлекләр, сыерчык оялары ясыйбыз)

Балалар, сез бу сөйләшүдән соң нинди нәтиҗә ясадыгыз? 

Яңадан хикәягә килгәндә Мөнирә әби бу хәлне оныкларына ни өчен сөйли? (...)

Элек-электән килгән халыкның сүзе бар: эт-песиләрне рәнҗетмә, кош ояларын туздырма, агач башын сындырма – кайгы килер. 

Кошлар турында сез күп кенә шигырьләр беләсез, берәр  куплетын гына сөйләп китегез. (Укучылар ятлап килгән шигырьләрен укыйлар).

Халык сүзләренә язган бик матур җыр бар. Әйдәгез, бергәләп  “Ай, былбылым” җырын җырлыйк.

Кызыклы тарих

Гыйбадуллина Айгөл Ринатовна

тарих укытучысы

Максат: 5-6 сыйныф укучыларында тарих фәненә кызыксыну уяту. Укучыларның аралашу культурасын үстерү.

Җиһазлау: компьютер, проектор, каләм, кәгазь.
Чара барышы

I. Оештыру өлеше: 5-6 сыйныф командалары белән танышу.

II.Төп өлеш:

1. Кереш әңгәмә. Тарих нәрсәне өйрәнә. Археологлар. Мин дә бүген сезгә археолог булып карага тәкъдим итәм. 

2. Борынгы Мисыр иероглифларын уку. Текстны тәрҗемә итегез. (Һәр командага мисыр иероглифлары язылган аерым битләр һәм аларның тәрҗемәләре бирелә). 

3. Ж.Ф.Шампольон  белән таныштыру.

Жан-Франсуа Шампольон  (1790 ел 23 декабрь - 1832 ел 4 март) — француз  тарихчысы, лингвист, Мисыр тарихын өйрәнүгә нигез салучы. 1822 нче елда ул иероглифларны уку серенә төшенгән һәм ул вакыттан бирле Борынгы Мисыр текстлары аңлаешлы була башлый.

4. СЕРЛЕ ТАРТМА.
5 кл. 1. Бу прибор Кытайда уйлап табылган һәм ерак сәяхәтләрдә ярдәм иткән (Компас).
2. Ике елга илендә нинди төзелеш материаллары кулланганнар (Кирпеч).

3. «Җиде дөнья могҗизасы”ның иң борынгысы  (Пирамида)
6 кл. 1. Скандинавиялеләрнең 50-60 кеше сыярлык озын кораблары (Драккар)
2. Борынгы Мисырда власть билгеләре (камчы, түрә томары (жезл))

3. Урта гасырларда бу товар белән сату итү бик файдалы булган. Аны бизмәннәргә салып үлчәгәннәр һәм алтын бәясеннән сатканнар. Бу исем белән бай кешене дә атаганнар (Борыч, борыч капчыгы)

Тамашачы: 1. Фиргавен хатынының исеме, аның портреты безнең көннәргә кадәр сакланган (Нифертити)

 2. Борынгы заманнарда бу эчемлекне дару урынына кулланганнар (Чәй)
5. КАПИТАННАР ЯРЫШЫ. Сорауларга жавап.

6. ТЕКСТ БЕЛӘН ЭШ. Сүз нәрсә турында бара?
5 класс: текстта сүз кайсы “Дөньяның җиде могҗизасы” турында бара?


Б.э.кадәр 377 – 353 нче елларда төзелә. Биеклеге 43 метрга җитә, иң очына арбага җигелгән ат сыны куелган була. Мавсол патша бу һәйкәл киләчәктә аның байлыгы һәм көче турында сөйләр дип өметләнә. “Мавзолей” сүзе Мавсол патша исеменнән килеп чыккан.

Җавап: Галикарнастагы Мавзолей:

6 класс: Византия осталары беренче тапкыр гөмбәз техникасы кулланып ясалган христиан гыйбадәтханәсе. Сүз нинди гыйбадәтханә турында бара?

Җавап: Константинопольдәге Изге София Храмы: Византия төзелеш осталары гөмбәз техникасы кулланып салынган беренче христиан гыйбадәтханәсе. Император Юстиниан I  тарафыннан төзелгән. 1453 нче елның 30 маенда Константинопольне солтан Мәхмүт II яулап алганнан соң собор мәчет буларак үзгәртелә.  1935 елдан музей статусын йөртә.

7. ТАМАШАЧЫ БЕЛӘН УЕН. Алкуин табышмаклары

5 класс укучылары очен:

1. Күзне йоммыйча нәрсәне күреп булмый? Төш
2. Нинди хәбәрче телсез була? Хат
3. Җирнең киеме? Үлән
6 класс укучылары өчен:

1. Тамакны нәрсә туйдырмый? Ачлык
2. Җансыз җанлыны тудырды да,  җансызны юкка чыгарды. Ике агачны бер-берсенә ышкыганнан ут чыга һәм утта агачлар янып бетә. 

3. Нәрсә ачыны татлы итә? Табыш

Алкуин  - ирланд галиме, монах, якынча 735-804 елларда яшәгән. Безгэ ничә гасырлар үтеп аның кызыклы һәм бик катлаулы табышмаклары килеп ирешкән.

8. ВАКЫЙГАЛАРНЫ ЭЗЛЕКЛЕ РӘВЕШТӘ УРНАШТЫРЫРГА
6 класс.  
1. Бөек Карл империясен бүлү.  

2. Константинополь шәһәренә багышланган бәйрәм.    

3.  Рим империясе  җимерелгән вакыт.  

4.  Франклар дәүләте белән Карл I идарә итүе.
5.  Каролинглар династиесенең властька килүе.     


Җавап:  

5 класс.  

1. Беренче дәүләтләр барлыкка килү.

2. Аучылык һәм җыючылык белән шөгыльләнү.

3. Борынгы кеше барлыкка килү.

4. Игенчелек һәм терлекчелек барлыкка килү.
5. Тимер  эш кораллары барлыкка килү.
Җавап:   

III. Йомгаклау өлеше: Нәтиҗә ясау. Сүз жюрига бирелә. (командаларны бүләкләү). Укучылар инде бүгенге бәйгебез ахырына якынлашты. Актив катнашувыгыз өчен рәхмәт. Сезгә бүгенге бәйгебез ошагандыр, үзегез өчен кызыклы, файдалы мәгълүматлар алгансыздыр дип ышанып калам. 

Кешене һөнәр  бизи.

                                                                                      Ситдикова Эльвира Илдус кызы,

                                                                                  I  квалификацион категорияле 

                                                                                     башлангыч сыйныф  укытучысы 

Максат: 

 1. Һөнәрле булуның әһәмиятлелегенә төшендерү.

 2. Хәзерге заманда агач  эшенең ни дәрәҗәдә  кирәкле булуын, ни дәрәҗәдә авыр да,кызыклы да икәнлеген аңлату.

  3. Агач эше һѳнәре белән таныштыру һәм агач эшен башкаручыга хѳрмәт      тәрбияләү.

-Исәнмесез,укучылар!

-Мин сезгә хәзер бер риваять укыйм, игътибар белән тыңлагыз.

     Карт бер игенче, гомеренең актык көннәрендә, балаларын үзе янына чакырган да болай дигән:

     - Улларым, мин картайдым инде. Тормыш сезнең кулга кала. Басуыбыз эчендә бер хәзинә бар. Ләкин мин аның кайда күмелгәнен белә алмадым. Мин үлгәннән соң, вакытыгызны әрәм итмичә, басуга барыгыз, хәзинәне табарга тырышыгыз. Әгәр тапсагыз, тормышыгыз байлыкта, муллыкта узар. Ләкин ата-бабадан мирас булып калган бу җирне сата күрмәгез. Чөнки, беренчедән сез балаларыгызга хыянәт иткән булырсыз, икенчедән, хәзинә кулыгыздан ычкыныр.

 Игенче үлгәннән соң, ике кардәш, берсен-берсе уза-уза, басуга йөгергәннәр. Бик озак эзләгәннәр алар хәзинәне, ләкин таба алмаганнар. Басуның астын өскә китергәннәр, бөтен туфракны йомшартып бетергәннәр. Инде хезмәтебез бушка китмәсен дип, бодай чәчәргә уйлаганнар. Ә көз көне мул уңыш җыеп алганнар. Алар шунда гына әтиләренең үзләренә нәрсә әйтергә теләгәнен аңлаганнар.

Димәк, хезмәт, һөнәрчелек – зур хәзинә икән.

     - Һөнәрле үлмәс, һөнәрсез көн күрмәс, - ди халык.

     Без бүген сезнең белән “Һөнәр иле”нә сәяхәт итәрбез.

     - Нинди дә булса һөнәргә ия булу өчен  нәрсәләр эшләргә кирәк?

     - Күп укырга, тырышырга, ихтыяр көченә ия булырга.

     - Нәрсә ул профессия?

     - Билгеле бер хәзерлек, белем таләп итә торган хезмәт.

     - Һөнәр белән профессия арасында аерма бармы?

     - Бар, профессия алу өчен махсус уку мәҗбүри, ә һөнәрнең кайберләрен укымыйча да үзләштереп була.

     Татар халкы борынгыдан һөнәр осталарына бай булган. Элек-электән  һәр төбәк аерым бер кәсеп белән дан тоткан. Бер авыл үзенең киез итек басучылары, тире иләүчеләре белән макталса, икенчеләре – тун, мехтан бүрек тегүчеләре, калайчы- миччеләре, өченчесе шәлчеләре, күнчеләре, чүлмәкчеләре, чабата ясаучылары белән шөһрәт казанган.                                          

-Хәзерге вакытта төрле химик кушылмалы җиһазлар  куп кулланыла, әмма  табигый материал кеше организмына файдалы. Мәсәлән  агач–  аннан бик  күп төрле җиһаз, кирәк-яраклар ясап була.

Агач җиһазларны җитештерүне киңәйтергә  һәм бары тик табигый материалдан ясалган җиһазны гына куллануны арттырырга, агач эшен  нык күтәрергә, алгы урынга чыгарырга  кирәк.

Агачтан әйбер ясау җиңел эш түгел. Аның өчен иң беренче агачның  дөрес төрен сайларга, дөрес итеп эшкәртергә кирәк. Шул очракта гына  ясаган җиһаз нык булыр һәм бик озак сакланыр.

Агачның нинди төрләре була соң ?

 Каен.

 Илебездә каенның 40 төре үсә. Шулардан сөялле һәм бөдрә каеннар – иң киң таралганнары. Каеннар арасында кара, көрән, сары һәм ак кайрылылары да бар. Ерак Көнчыгышның иң көньяк өлешендә Шмидт тимер каены үсә. Аның үзагачы бик каты һәм ул суда бата. Тимер каен бик акрын үсә, ләкин 300-350 яшькәчә яши. Камчаткадагы таш каенның кайрысы – кара, ә кәүсәсе кызыл төстә. Исемнәренә карап каеннарның кай төбәктә үскәннәрен белеп була: маньчжур каены, Байкал каены, Памир каены, Алтай каены, Даурия каены һ.б. Һәркайсы тышкы кыяфәте белән бер-берсеннән аерылып тора.

Сөям

Сөям агач барлык агачлардан да йомшаграк агач. Җиһазлар ясау өчен агач осталары бу агачны киң кулланалар, чөнки сөям бөгелүчән, сыгылучан. Сөям агачының бу үзлекләре остага эшне тиз, матур һәм җиренә җиткереп эшләргә ярдәм итә.  

-Ә агачны ничек эшкәртәләр?

Агачларны урманнан кисеп алып кайткач сайгакка ярдыралар һәм 1 ел буе күләгәдә киптерәләр. Кипкән сайгакны шакмаклап телеп ышкылыйлар. Шуннан соң инде кыру станогында кирәкле размерда эшкәртәләр. Һәрбер детален аерым-аерым эшләп соңыннан җыялар. Аннары буыйыйлар, лаклыйлар.

-Агачтан нәрсәләр әзерләп була?

Урындык, өстәл, карават, шкаф, гөл чүкмәләрен куяр өчен  подставкалар һәм тагы бик күп җиһазлар. Алар өебезне бизиләр, кешегә уңайлылык тудыралар. 

Агач эше сабырлык, төгәллек, пөхтәлек таләп итә. Шуңа күрә бу эшне бар кеше дә булдырмый. Менә шушы сыйфатларны үзеңдә булдырсаң, бик әйбәт була.Чөнки татар халкында “Егет кешегә җитмеш төрле һөнәр дә аз”- дигән мәкаль бар.
                               Татар халкының милли киемнәре

                                                                                         Хафизова Лилия Герасим кызы,

                                                                                I квалификацион категорияле 

    озайтылган көн төркеме тәрбиячесе 

     Максат:

1. Татар халкының милли киемнәре турында мәгълүмат бирү;

2. Милли киемнәребездә чәчәк һәм үсемлек мотивлары. Орнамет турында төшенчә бирү.
3. Милли мәдәнияткә ихтирам һәм мәхәббәт хисе тәрбияләү.
-  Исәнмесез, укучылар! Кәефләрегез  ничек!

 Әйдәгез, бүгенге көннең матурлыгына, иминлегенә сокланып, бер – беребезгә карап елмаеп, бер-беребезне сәламлик.

Укучылар аралашып алалар:   Сәлам, дустым! Син ничек?(куллары белән бер-берсенең иңнәренә кагылалар) Син килдеңме? (кулларын ике якка сузып шатланалар) Мин сагындым (кулларын күкрәкләренә куялар). Бик яхшы ( бер-берсен кочып  алалар). Утырыгыз. 
-Әйтегез әле укучылар,Татарстанда  кайсы милләт вәкилләре яши? Аларның саны?Алар үз милләтенең киемнәрен киеп йөриләрме? Әгәр дә кия калсалар, кайчан һәм ни өчен?

    Татар халкы, башка халыклар кебек үк, элек-электән үзенә генә хас булган милли киемнәре белән аерылып торган. Киемнәрдә халыкның рухи дөньясы, милли үзенчәлекләре чагылган.Бигрәк тә безнең сылу кызларыбыз, яшь киленнәребез үзләренең кием-салымнарына игътибарлы булганнар. Кызлар каз өмәләренә, аулак өйләргә, кунакка бару өчен махсус күлмәкләр тектергәннәр, ә яшь киленнәр исә, чишмәгә суга барганда да, үзләренең гүзәллекләрен күрсәтү өчен, иң матур киемнәрен кигәннәр. 

      Милли киемнәребездә ата-бабаларыбызның шөгыльләре, һөнәрчелеге, башка халыклар белән аралашулары да чагылыш тапкан. Бу киемнәр, аны киеп йөрүче кеше кешенең шәхси, социаль хәлене, яшен, холкын, эстетик зәвыгын күз алдына китерергә мөмкинлек биргән. Әлбәттә, чорлар алмашу белән, кием-салым да үзгәрешләр кичергән. Ул кешенең яңалыкка һәм камиллеккә омтылышы белән ярашкан. Бу кием бигрәк тә хатын-кыз киемендәге үзгәрешләрдә чагылыш тапкан.

Экзотик төсләрне тәшкил иткән традицион татар костюмнары бөтендөнья модасыннан төшеп калмый. Анда ак төснең аз булуы, волан, бизәгәндә зур чәчәкләр, кыйммәтле бизәү әйберләре  куллану хас.

- Сез ничек уйлыйсыз, без бүген нәрсә турында сөйләшербез?

 Татар халкының милли киемнәре турында.   Гасырлар үтү белән, татар халкының киенү рәвеше зур үзгәрешләр кичергән һәм менә без, яңадан үткәннәргә кайтырбыз.  Татар костюмнары нигезендә борынгы төрки  киемнәренең формасы ята.
-Мин сезгә бер табышмак әйтәм тыңлагыз.

Биле бормалы,

Чите укалы,

Үзе бәһале.(Күлмәк,камзул)

(Слайдлар күрсәтелә) Күлмәкләр.

Укытучы: Костюм   – ир кеше һәм хатын-кыз киеп йөри торган туника формасында ачык изүле,   озын җиңле һәм киң балаклы ыштан. Костюм булып, камзол, чикмән, бишмәт саналган. Кыйммәтле алтын һәм көмеш белән бизәлгән костюмнарны билгеле, бай кешеләр генә кия алган. Бизәү әйберләренә каптырма, ажур төймәләр, изү, яка чылбыры кертергә мөмкин. Саналып киткән бизәү әйберләрендә кыйммәтле, төсле ташлар үз урынын алган. Костюмның чигелгән булуы - үзенә бер бизәү. Кыйммәтле алтын җепләр белән чигелгән камзоллар ялт-йолт килеп торган.

  -Балалар, карап киткән күлмәк- костюмнарны татар халкы кайчан  киеп йөргән һәм йөри икән?

- Милли бәйрәмнәрдә, татар халык биюен башкарганда, хор белән җырлаганда кия. Татар җыр һәм бию ансамбленең киемнәре күз явын алырлык.
-Тагын бер табышмакны тыңлагыз.

Әнием, ак сәйлән тезеп,
Чиккән яшел бәрхетне.
Баш түбәмдә…( түбәтәем)-
Мин бүген бик бәхетле.
(Слайдлар) Түбәтәй.

Укытучы:Татар халкының баш киемнәре дә гаять үзенчәлекле. Борын-борыннан ирләр өйдә түбәтәй кияргә яратканнар. Әрсезгә кия торган түбәтәйләрне карарак төстәге тукымалардан, ә бәйрәмнәрдә кию өчен затлырак тукымадан (ефәк, бәрхет, парча) эшләгәннәр. Байлар, сәүдәгәрләр энҗеле яки алтын-көмеш җепләр,укалар, канитель белән чигелгән түбәтәй киюне дәрәҗәле санаган. Борынгырак заманда түбәтәйләр бераз очлырак булса, XIX йөз ахыры ХХ йөз башында түбәтәйләр башка ятып тора торган яссырак форма ала. Шәһәр зыялылары арасында кара хәтфәдән эшләнгән яссы түбәле түбәтәй-кәләпүшләр тарала.

   Хәзерге вакытта түбәтәй халыкның киң катламы көнкүрешенә яңадан әйләнеп кайтты. Милли  декоратив-гамәли сәнгатьнең түбәтәйләр әзерләү төре сакланып кына кала алмады, ә яңа яклары белән ачылып, үсеп китте. Ул бүгенге көндә дә татар халкының нечкә зәвыгын, аның табигый талантын чагылдыра. 

   -Ә сезнең гаиләгездә ата-бабаларыгыз түбәтәй кияләрме? Малайлар,сезнең түбәтәй киеп караганыгыз бармы? Түбәтәең нинди төстә?

-Менә сезгә тагын бер табышмак.

Җырлый-җырлый сәхнәләрдә
кызларның биер чагы.
Кызларга бик килешә
Башындагы…(калфагы).
(Слайдлар) Калфак.

Укытучы: Хатын-кызларның баш киемнәре шактый катлаулы. Калфакларның төрләре гаять күп.  Аларны төрле төстәге җептән яки тукымадан ясаганнар. Ак җептән бәйләнгән озын калфаклар барлык катлам кызларына да хас була. Шәһәрдәге мөселман татар кызлары зур, йомшак капчык калфакларны төрле төстәге ефәк җепләр белән чигеп бизәгәннәр.Декоратив алымнарына карап аларны энҗеле калфак, канитил калфак, тәңкәле калфак дип йөртәләр. Шул ук вакытта кәләпүш формасындагы тәкыя калфаклар да шактый киң тарала. Олырак яшьтәге хатыннар чигелмәгән тәкыя калфак кигәннәр.

    Калфаклар бизәлешләре ягыннан гаҗәеп күп төрле булганнар. Аларда иң популяр композицияләр-чәчәк бәйләме, бодай башагы, йолдыз һәм ярымай мотивлары, шулай ук вак бәйләмнәр рәвешендә чәчәкләр сурәте һәм үзенчәлекле алтын каурый бизәге. 

-Кызлар, ә сезнең калфак киеп  сәхнәдә чыгыш ясаганыгыз булдымы?

Укытучы: Орнамент – ул элементлар чиратлашу, кабатланудан торган бизәк. Бизәкләрдә борынгы көнчыгыш дала үсемлеге  (лалә- тюльпан, лотос сыман) белән беррәттән, соңрак килеп чыккан бакча һәм кыр чәчәкләре урнаштырыла. Бизәктә лалә – яңарыш чәчәге. Бакча чәчәкләреннән иң киң таралганы – дәлия –георгин. Башка чәчәк формалары арасында лотоссыман сурәтләр дә бар. 

Балалар, хәзер сез төркемнәрдә татар халкының милли кием рәсемен ясарга тиеш буласыз. 1 төркем- күлмәк, 2 төркем-түбәтәй, 3 төркем-калфак элементлары өстендә эшләр.  Уңышлар сезгә
Батырлыкка сокланып ...

                                                                                      Cадикова Альбина Рашит кызы,                                                                           
                                                                                      югары категорияле  инглиз теле 

                                               укытучысы

Максат :  Бөек Җиңүгә багышлап үткәрелгән әлеге чара Бөек Ватан сугышы елларында халкыбызның фронтта  күрсәткән тиңдәшсез батырлыгы үрнәкләре белән яшь буынны таныштыру; укучыларда батырлыкка омтылыш тәрбияләү.

Җиһазлау: проектр, мәңгелек ут макеты, чәчәкләр, тест, кроссворд

Кереш.

-1941-1945 еллар тарих битләренә канлы хәрефләр белән уелган.Бөек Ватан сугышы. Аяусыз бәрелешләр, киселгән гомерләр, ятимнәрнең ачы күз яшьләре. 27 миллион ватандашыбызның вакытсыз гомере өзелгән, күпмесе гарипләнеп кайткан, хәбәрсез югалган, ә күпме ир-егет фашист концлагерьларыннанда газапланган, үтерелгән. Шулар бәрабәренә Бөек Җиңү яуланган. Безнең ул көннәрне онытырга хакыбыз юк.

(экранда авыл күренеше, кошлар сайравы)

-  (Н.Дәүлинең “Яшәү белән үлем арасында” әсәреннән алынган өзек укыла)

-“Яшь кеше! Әгәр син, иртә белән тыныч йокыдан уянгач, тәрәзә төбендә ефәк яфраклы гөлләрнең чәчәк атуын күрсәң, әгәр син шул иртәдә өй каршындагы тирәкләрдә кошларның сайравын ишетсәң, бел- бу иртәнге шатлыкта сугышта үлеп калган солдатларның, фашизм тоткынлыгында һәлак булган ватандашларның ялкынлы тормышы бар.

· Әгәр син тыныч өйдә, иркен мәктәптә дәрес укып утырасың икән, бел –бу җиргә синең матур яшәвең өчен меңләгән солдатларның, меңләгән патриотларның, йөзләгән авылдашларыңның каннары түгелгән. Бу яшьлекнең кадерен бел, яшь кеше.!”

2. Теманы ачыклау.   (Кроссворд  чишү)
...ны  эшли ала бөтен кеше  дә,

Аның өчен кирәк түгел алып көче дә.

Ә моның өчен: яратырга кирәк бары

Туган җиреңне , әтиеңне –әниеңне, туган илеңне!

· Роберт Миңнуллин бу шигьри юлларын  тәрбия сәгатедә без үзебезгә юлдаш итеп алырбыз, аның мәгънәсенә төшенергә тырышырбыз.
· Монда нинди сүз төшеп калды икән? Бу сүзне кроссворд чишкәч белербез.

1. Муса Җәлилнең сугыш чоры иҗаты.
2. Бөек Җиңү көнен  бүләк иткән ай.
3. Бөек Ватан сугышы башлануын радиодан игълан иткән диктор.
4. Канкойгыч ... .
5. Рейхстагка флаг кадалган шөһәр.
6. Кайсы шигырьдән өзек?
“Бар җырымны илгә багышладым, 

Гомеремне дә бирәм халкыма”.

7. Бар дөнья өчен кадерле сүз.
8. Бу нинди җыр? (аудиозапись «Катюша»)
3. Акыл һөҗүме “Нәрсә ул батырлык?”

Кагыйдәләр: (тактага эленә)
1. Үз фикереңне әйт, кешенекен кабатлама.

2. Фикерләрнең күбрәк булуы яхшы.

3. Фикерләр бәяләнми, тәнкыйтьләнми.

4. Һәр кешенең фикере тыңлана, кабул ителә.

· Нәрсә ул батырлык? (балаларның фикерләре тыңлана һәм тактага язып барыла)

Сүзлектәге аңлатмасы:

Батырлык – ул зур ихтыяр көче, кыюлык, түземлек күрсәтеп, туган ил өчен, халык өчен, идеаллар өчен ясалган адым.

Батырлык эшләгән кеше үзенең гомерен дә бирергә мөмкин.

·  Бөек Ватан сугышы бөтен халык сугышына әверелә һәм анда дошманны җиңү дә бөтен халык җиңүе булды.Соңгы ут сызыкларында солдатлар батырларча тора, күкрәкләре белән дошман амбразураларын каплый, очучыла һәм танкистлар , уйлап та тормастан, таранга бара. Тоаш ут стенасы аша атакага ташланучылар да, берктуктаусыз снарядлар шартлаганда күпер төзүчеләр дә, команда пунктларына элемтә сузучылар да – барысы да геройлар.

· Ә сез ничек уйлыйсыз, ни өчен ул вакытта шулкадәр күп батырлыклар эшләнгән соң?

· Әйе, ул вакытта алар үзләрен бик җаваплы хис иткәннәр.

Бу елларда олылар гына, шулай ук сезнең яшьтәге балалар-пионерлар да бик күп батырлыклар, каһарманлыклар эшләгәннәр. 

(презентация күрсәтелә)

· Шулай ук без фронтовик райондашларыбыз белән ихлас күңелдән горурлык хисләре йөрәкләребез түрендә эссе ялкындай бәреп яна , чыннан да , илгә кыю йөрәкле асыл ир-егетләр, кызлар үстереп биргән Балтач төбәге. Районыбыздан 1000 артык кешенең орденнар, 5299ының медальләр белән бүләкләнүе, 6 ының Советлар Союзы Герое дигән бөек исемгә лаек  булуы әнә шул хакта сөйли.

1. Гыйльметдинов Гайфетдин Гыйльметдин улы. Смәел авылы.
2. Сабиров Хафиз Сабир улы. Шода авылы.

3. Булатов Василий Галләм улы. Чутай авылы.

4. Гарифуллин Габдулла Гарифулла улы. Яңгул авылы.

5. Ибраһимов Хәбибулла Ибраһим улы. Куныр авылы.

6. Рәхимов Бакый Сибгатулла улы. Кенәбаш авылы.

· Ә менә сез шушындый батырлыклар эшләргә әзерме икән?

Без сезнең белән тест эшләп алырбыз.

4. Тест “Сез батырлык эшләргә әзерме?”

1. Уйламыйча эшләгән эшләрегез өчен үкенгән чакларыгыз булдымы?

1) Һәрвакыт шулай (6)

2) Кайвакыт була (3)

3) Андый очракны хәтерләмим (1)

4) Мин һәрвакыт башта уйлыйм, аннан соң гына эшлим (0)

2. Сезгә иптәшләрегезгә, дусларыгызга еш ярдәм иртәгә туры киләме?

1) Көн саен (1)

2) Булгалый (4)

3) Андый очракны хәтерләмим (5)

4) Андый очрак булды, ләкин кайчан булганын хәтерләмим (7)

3. Сез нәрсәдән дә булса куркасызмы?

1) Куркам (2)

2) Күп нәрсәдән (1)

3) Кайвакыт куркырга өлгермим (5)

4) Юк шикелле (4)

4. Сез тормышыгызны куркыныч астына куеп, берәр эшкә бара аласызмы?

1) Күп эшне эшләр идем (0)

2) Кайбер эшләргә барыр идем (2)

3) Юк (10)

4) Белмим (5)

5. Сез үзегезне кыю кешегә саныйсызмы?

1) Әйе (3)

2) Кыюлык күп нәрсәдән тора (0)

3) Белмим (5)

4) Юк (2)

6. Сез Ватаныгызны яратасызмы?

1) Бик (0)

2) Белмим (5)

3) Нәрсә соң ул Ватан? Нәрсә өчен аны яратырга?

4) Мөгаен яратамдыр (1)

7. Разведкага кем белән баруың мөһимме?

1) Әлбәттә, җентекләп сайлаячакмын (0)

2) Бәлки, мөһимдер (5)

3) Сайласаң ла, сайламасаң да барысы да нинди очрак булуына бөйле (7)

4) Кайвакытта, кызганычка каршы, сайлау очрагы юк (2)

7 баллдан азрак – Сез туган илегезне, туганнарыгызны, якыннарыгызны яратасыз һәм алар өчен төрле батырлыклар эшләргә әзер.

8-15 балл – Сез бу  тормышта күп әйберләргә җитди карыйсыз. Туган илегезне яратасыз, ләкин батырлыкларны уйлап кына эшлисез.

16-32 балл -  Сез кайвакытта үзегездән нәрсә көткәнегезне үзегез дә белмисез. Туган илегезгә карашыгыз 2 төрле: бүген батырлык эшләсәгез, иртәгә хыянәткә барырга мөмкинсез.

33 балдан югары – Сез батырлык эшләргә әзер түгел.

5. Синквейн язу һәм яклау.

Синквейнның формуласы:

1. Тема, бер сүз белән (исем)

2. Ике сыйфат.

3. Өч фигыль

4. Билгеле бер мәгънәле фраза.

5. Нәтиҗә, бер сүз белән (исем)

Исемнәр: сугыш, үлем, кан, дәһшәт, афәт, бәла, фашист, дошман, батырлык, кыюлык, каһарманлык, туган ил, Ватан.

Сыйфатлар: канкойгыч, явыз, канлы, төзәлмәс, рәхимсез, онытылмас, салкын, үлмәс, көчле, батыр, кыю, фидакарь, горур.

Фигыльләр: ату, көрәшү, җиңү,җиңелү, яралану, кайгыру, борчылу, сагыну, моңаю, шатлану, онытылмау, ут ачу, югалту, ярату, горурлану.

Фразалар: Җирдә алар мәңге балкырлар. Һәйкәл булып калка җиңүчеләр. Дошман басып керде илебезгә.

5.Мәңгелек утка чәчәк кую.
(тактада мәңгелек ут, укучылар чәчәккә үзләренең теләкләрен язып беркетәләр)

6.Рефлексия

- Түгәрәккә басыйк.Уң уч төбендә сезнең барлык сугыш турында белгәннәрегез һәм беләчәкләрегез киләчәктә.Ә сул уч төбегездә –сезнең уй-фикерләрегез, хисләрегез, кичерешләрегез, тойгыларыгыз. Әйдәгез, учларыгызны бергәләп куйыйк. Сизәсезме? Безнең бүгенге очрашуыбыз сезнең өчен дә һәм минем өчен дә очраклы гына булмагандыр дип уйлыйм. Батыр булырга тырышыз, омтылыгыз!

Авырлыкны күргән балалар
                                                                                     Ганиева Фәүзия Гаделхан кызы,                         

                                                                         I  квалификацион категорияле 

                                                                             башлангыч сыйныф  укытучысы
Максат.  Укучыларны әби-бабаларының, авылдашларының Бөек Ватан сугышы елларында күрсәткән батырлыклары, тырыш, аяусыз көрәшләре, хезмәтләре белән таныштыру, сугыш афәтенең котычкыч фаҗига булуын төшендерү, бу җиңүнең миллионланган совет халкының фронтта, тылда фидакарь көрәше, хезмәте нәтиҗәсе икәнен аңлату; ветераннарга олы ихтирам һәм хөрмәт хисе, Ватанга мәхәббәт хисе тәрбияләү; тынычлык сөюче шәхес, патриотик хисләр тәрбияләү.

Материал. Ф. Шакирова “Күңел яраларында ак дулкын” китабы,  “Хезмәт”, “Сабантуй” газеталары материаллары.

Җиһазлау.  Бөек Ватан сугышы чорын чагылдырган әдәби әсәрләр күргәзмәсе, сугыш һәм тыл ветераннары хакындагы буклетлар, “Бөек Җиңүне каршылап”  рәсем конкурсына балаларның  ясаган рәсемнәр күргәзмәсе; тактада -  басуда үгез җигеп эшләгәнне, сослымнар куелган басуны сурәтләгән рәсем;  видеомагнитофон, магнитофон, аудио, видеокассеталар, түгәрәк ипи, чиккән сөлге; тактаның  сул ягында кара белән язылган сугыш турында плакат;  уң ягында тынычлык турында кызыл белән язылган плакат.

Сыйныф сәгатенең барышы:

-Хәерле көн,хөрмәтле кунакларыбыз – тыл ветераннары, кадерле балалар, хезмәттәшләр! Бүгенге сыйныф сәгатен башлап җибәрик.

 Укучылар, әйтегез әле, тиздән бездә нинди бәйрәм булачак?(Бөек Җиңү бәйрәме) Әйе, укучылар,  тиздән бөтен илебез белән Бөек Җиңүнең  еллыгын билгеләп үтәчәкбез. Балалар, әйтегез әле, кемне, нәрсәне  җиңү булган соң ул?(Сугышны, фашистларны) Бүген менә шул сугыш чорындагы авыр, газаплы тормыш турында сөйләшербез. Сезгә бу турыда сөйләү өчен кунакка әби-бабайлар килде. Барыгыз да игьтибар белән тыңлап торыгыз. Сыйныф сәгатенең темасы - “Авырлыкны күргән  балалар” дип атала. Сез игътибар белән тыңлагыз, соңыннан менә бу сорауларга җавап бирерсез: “Кемнәр соң ул авырлык белән  үскән ,авырлыкны күргән балалар? Ни өчен алар үзләрен шулай атаганнар?”

-укучыларның җаваплары.

Ә хәзер, сез сугышны яхшырак күзалласын өчен видеоязма карап китәрбез.(Видеоязмадан “Минск янындагы сугышлар”киносыннан бер күренеш карау)

Әйе, укучылар, сугыш ул бик куркыныч нәрсә: кан ул, ут ул, үлем, кайгы, ачлык. Тактадагы язманы укыйк әле.

Сугыш ул бик куркыныч нәрсә

Кан ул, ут ул, үлем, яралар,

Күз яшьләре, кайгы ачлык,

Тол аналар, ятим балалар.

Тол аналар. Ятим калган балалар, кемнәр соң алар? Сугыш башлануга барлык әтиләр дә сугышка киткән, күбесе шунда үлеп калган, хәбәрсез югалган. Ә әниләр балалары белән ялгыз калганнар. Балалар ятим, ә әниләр тол булганнар.

Сугыш...Меңләгән шәһәрләр җимерелгән, җир йөзеннән гөрләп торган авыллар юкка чыккан,шау чәчәккә күмелгән бакчалар янып көлгә әйләнгән. Барлык ир-егетләр сугышка китә.Авылда картлар, хатын-кызлар, балалар гына кала. Ә тормышны алып барырга кирәк иде-иген дә игәргә, балаларны да ач-ялангач итмәскә;  сугыш кырына икмәген, коралын да озатырга, сугышчыларга  төрле җылы киемнәр дә әзерләп җибәрергә, бик зур салымын да түләргә кирәк була. Менә шулар  турында безгә сөйләргә, Равилә, Фәймә әбиләрне  һәм Гыйният бабайны чакырдык.

Авыр чорның батыр хатыннары

Күз яшьләрен эчкә яшереп,

Ипи өчен “уфалла”лар тартып,

Станцадан орлык ташыды.

Баласыдай якын, газиз күреп

Үстерде ул кырда игенен.

Шыңшып яткан түзем сабыен да

Сослым төпләрендә имезде.

Кояш кыздырганда бил турайтмый

Урак урды авыл килене.

Башак уып капкач әбәтенә

Салкын суга иренен тидерде.

Шул толларның ятимнәре бит сез

Буразнада үскән  балалар.

Үткәннәрне искә алыгыз әле

Ачылса да кабат яралар.

· Гыйният абый, сугыш башланганда сезгә ничә яшь иде?Нинди эшләр башкардыгыз, ничек киендегез,ниләр белән тамак туйдырдыгыз ул елларда? Шулар турында балаларга бераз сөйләп китегез әле. (Гыйният абыйга суз бирелә)

· Фәймә апа, сез үзегезнең гаиләдән ничә кешенең сугышка китүен, ничек яшәвегез, ул чорда мәктәптәге укулар, балалар башкарган  эшләр турында сөйләп бирсәгез иде.(Равилә апага сүз бирелә)

Безнең укучылар да сугыш ветераннары турында бик күп мәгълуматләр туплап килгәннәр.

· Әйдәле , Азат, син дә безгә  сөйләп бир әле?

· Менә, укучылар, сез әбиләрегезнең балачагы белән якыннан таныштыгыз. Әйе, аларга бик авыр булган..

(Ике укучы “Без тынычлык телибез” шигырен сөйли.)

”Тынычлык”җырын башкару(Алмаз Хәмзин сүзләре, Фирзәр мортазин көе)

- Укучылар, дәрес башыда бирелгән сорауларга җавап бирә аласызмы инде? Кемнәр соң ул авырлыкта үскән балалар? Ни өчен аларны шулай атаганнар?

- Авырлык белән  үскән балалар – ул безнең әби-бабайлар. Чөнки аларның бөтен тормышы сугыш вакытында  басуда иң авыр эшләрне эшләгәннәр.

-  Дөрес, балалар. Ә хәзер бүген дәрестә алган белемнәрне тикшерү өчен кроссворд чишеп алабыз.

            Кроссвордны чишкәч, менә бу баганада бер тылсымлы сүз килеп чыгарга тиеш.

1. Яз көне,карлар бетүгә басудан нәрсә җыялар?(бәрәңге)

2. Сугышка әбиләребезнең кемнәре киткән?(әти)

3. Сугышка киткән кешеләрдән нәрсә көткәннәр?(хат)

4. Солдатлар кулларына нәрсә тотып сугышкан?(мылтык)

5. Сугыш вакытында нәрсәгә кытлык булган?(икмәк)

6. Сез бүген тракторга охшаган нинди сугыш техникасын күрдегез?(танк)

Баганада нинди тылсымлы сүз клеп чыкты?(рәхмәт)

	1)
	
	
	
	
	
	

	2)
	
	

	3)
	
	

	4)
	
	
	
	
	

	5)
	
	
	
	

	6)
	
	
	


- Рәхмәт сүзе килеп чыкты. 

- Бу рәхмәт сүзе бүгенге сыйныф сәгатендә безгә ни өчен кирәк булыр икән? Без кемнәргә рәхмәт әйтергә тиеш соң?

- Без рәхмәтне әби – бабайларыбызга әйтергә тиеш.

- Әйдәгез. әби- бабайларыбызга рәхмәтләрегезне җиткерегез инде.(укучылар шигырь сөйли)

1.  Хөрмәтле өлкәннәребез!

Илебез өчен сез бит үзегезне,

Аямыйча сабый чагыннан.

Урак урган,кибәннәрне куйган,

Окопларда хәтта кызынган

2. Көнне төнгә ялгап

Басулардан кайтмый эшләп

Ачлы-туклы, ялангач эшләп

Бар булганын Җиңү өчен биргән

Олы җаннар

Рәхмәт Сезгә!

Рәхмәт сезгә,өлкәннәр!

3. Картаймагыз әле, ветераннар,

Илгә дан китергән тынмас җаннар.

Сезгә тиеш әле бик күп назлар,

Сегә тиеш әле бик күп язлар.

4.  Яшәгез сез мәңге яшь булып

Туган йортыгызда ямь булып.

Сез булсагыз таза-сәламәт,

Безгә  дә булыр бик рәхәт.

5. Тыныч булсын төннәрегез,

Матур үтсен көннәрегез,

Түрдә булсын урыныгыз

Озын булсын гомерегез!

Хөрмәтле ветераннар, тылда хезмәт иткән, буразнада үскән абыйлар, апалар! Без сезнең алда баш иябез.  ел буе дәвам иткән аяз күк йөзе, тыныч хезмәт, мул тормыш, тирә-ягыбыздагы матур табигать, ал чәчәкләр өчен без  Сезгә бурычлы.(Балалар барысы бергә)

Аяз күк йөзе өчен рәхмәт!

Хәтфә тугайлар өчен рәхмәт!

Мул игеннәр, тулы табыннар,

Яшәешебез өчен зур рәхмәт!

(Кунакларга очрашу истәлеге итеп бүләк тапшыру.)

Шуның белән сыйныф сәгатебез тәмам, игътибарыгыз өчен зур рәхмәт!

Язгы  бәйрәмнәр
Хафизова Лилия Герасим кызы,

1 квалификацион категорияле
 озайтылган көн төркеме  тәрбиячесе 

 Табышмак :    Боз һәм кар эрде,                                   Көннәр озая,
                        Сулар йөгерде.                                     Төннәр кыскара,
                        Елап елгалар,                                       Бу кайсы вакыт?
                          Яшләр түгелде.                                         Я, әйтеп кара?     ( Яз )
- Дөрес укучылар , бу табышмак безнең яз фасылы турында.
Яз турында безнең бик матур шигырләребез дә бар. Менә шул шигырләрнең берсен мин сезгә укып китим әле.
Елгада бозлар кузгалды...
Елмая, көлә кояш.
Урамнар буйлап атлый
Ямьле һәм күңелле яз!
Әйе балалар, безнең хәзер нинди ел фасылы хөкем сөрә?
- Яз фасылы.
- Бик дөрес. Балалар без яз икәнен кайдан беләбез. Сез язның нинди билгеләрен беләсез?
- Күктән кояш карый башлый, көннәр җылына,  көз көне җылы якка киткән кошлар туган якларга әйләнеп кайталар, гөрләвекләр ага.
- Дөрес балалар. Балалар язның өч ае бар нинди айлар әле ул әйдәгез искә төшереп китик әле?
- Март, апрель, май.
-Әйе, безнең хәзер нинди ай әл
- Март ае.
- Балалар без сезнең белән ямьле яз турында сөйләшәбез.Яз безнең башка ел фасыллары кебек үк үзенә генә хас үзенчәлекләре белән ямьле. Агачлар матур итеп бөре чыгара башлый урамнарга хуш исләрен таратып, урамнардан гөрләвекләр ага, елгаларда бозлар кузгала, җылы яклардан туган якларын сагынып кошлар кайта. Менә шундый ямьле, матур яз көне безнең бәйрәмнәребез дә бар. Менә мин сезгә шул бәйрәмнәр белән әзрәк таныштырып китәрмен.
Балалар яз аена аяк атлауга безне 8 март халык - ара хатын кызлар көне көтеп тора без инде әниләребезне, дәү әниләребезне бу бәйрәм белән котлыйбыз.
-Икенче бәйрәмебез безнең “яз бәйрәме”. Бу бәйрәмдә безнең ямьле яз кызы турында матур шигырләр өйрәнеп сөйлиләр, яз килүенә барлык җихан шатлана, кошлар, җәнлекләр барысы да куаныша. Балалар тау башлары кардан арчылып җир күренгәч урамга уйнарга чыгалар. Әйдәгез без дә сезнең белән бер ял итеп алабыз.
Канат кагып ерактан,
Кошлар кайтты көньяктан.
Тамчы тама тып та тып, 
Булмый аны туктатып.
Зәңгәр күктә кояш балкый,
“Тышка чык” дип безне алдый.
Сикергеч туп кулга алыйк,
Сикереп уйнап алыйк.
Яз бездә озак тормый,
Җәй килер җырлый-җырлый.
 - Язның тагын бер бәйрәме ул  “боз озату” бәйрәме икән. Нәкъ менә шушы вакытта Боз озату бәйрәмен каршылаганнар. Анда биегәннәр, җырлаганнар, төрле уеннар уйнаганнар. Боз озату бәйрәме бик күңелле бәйрәм булган. Кешеләр бу бәйрәмгә берничә көн алдан әзерләнгәннәр. Кешеләр иң матур киемнәрен киеп боз акканын карарга елга буйларына төшкәннәр. Бу бәйрәм атна буена сузылган. Олылар боз акканына  карап җәйнең ничек булачагын юраганнар.
Анда шулай ук матур шигырләр укылган:
Челтәрле күпер астында
Ак чиләгем күмелде.
Без дә уйныйк күл буенда,
Су буйлары күңелле.
Менә шулай су буенда боз акканын карап бәйрәм иткәннәр.
- Балалар бу безнең нинди бәйрәм булды инде?
-“Боз озату” бәйрәме.
Язның тагын бер бәйрәме ул безнең “Нәүрүз бәйрәме” Без сезнең белән бу бәйрәм турында ишеткәнебез бар. Бу бәйрәмне дә барча кеше бергә җыелып матур итеп бәйрәм иткәннәр. Малайлар кызлар матур шигырләр сөйләгәннәр.
Кызкайлар,  дускайлар,
Җитте ич Нәүрүз айлар, 
Эшегезне ташлагыз,
Бәйрәмгә ашыгыгыз.
Шулай ук яз турында җырлар җырлаганнар, бер кызны Нәүрүзбикә итеп киендереп керткәннәр ул шулай кешеләрне бәйрәмгә дәшеп йөргән. Шулай ук матур матур уеннар да уйнаганнар әйдәгез әле без дә сезнең белән Нәүрүз бәйрәмендә уйнала торган бер уен уйнап алыйк әле.
Уен: “Түбәтәй” дип атала. ( Түбәтәй укытучыда музыка киткәч балалар кәләпүшне бер берсенә бирәләр музыка беткәч түбәтәй кемдә кала аңа җәза бирелә).
-Шулай итеп бу бәйрәмебез нинди булды инде?
- “ Нәүрүз” бәйрәме.
- Чираттагы яз бәйрәме – “Карга боткасы”. Безнең бу бәйрәмне шулай ук ишеткәнебез бар.
“Карга боткасы” бәйрәмен бөтен авыл халкы бергә җыйналып бәйрәм итә торган булган. Бергәләп күңел ачканнар уйнаганнар җырлаганнар. Ахырдан барысы бергә утырып, ботка ашаганнар. Ә менә сез бу бәйрәмнең каян килеп чыкканын беләсезме? Борын-борын заманда кешеләр ни өчен яз булганын белмәгәннәр ди. Алар язны кара каргалар алып килә дип уйлаганнар. Шуның өчен карлар эреп сулар ага башлагач, каргалар килү хөрмәтенә бәйрәм ясый торган булганнар.
Бу бәйрәмнең тагын бер кызык үзенчәлеге балалар төрледән төрле матур шигырләр сөйләп өйдән әйгә кереп ахырдан ашый торган ботка өчен ярмалар җыеп йөргән 
Өйдәме түтәй
Бир зинһар күкәй
Бирсәң безгә өч күкәй
Тавыгың салыр йөз күкәй
· өй хуҗалары балаларга ярмалар күкәйләр тәм-томнар әзерләп аларны көтеп торганнар.
Бәйрәм ахырында шушы ярмалардан ботка пешерелә, тәмләп ботка ашыйлар, шуннан матур теләкләр әйтелә.
-Балалар монысы безнең нинди бәйрәм булды инде?
- “Карга боткасы” бәйрәме.
- Әйе балалар без сезнең белән балалар яз көне уздырыла торган бәйрәмнәр белән танышып киттек.
-Сезгә ошадымы?
-Әйе. Шуның белән класс сәгатебез тәмам, молодцы!
ГАИЛӘ - ҖЫЛЫ УЧАК

                                                                                         Галипова Гадилә Тәлгать кызы,

                                                                              I  квалификацион категорияле 

                                                                                             башлангыч сыйныф  укытучысы
Хөрмәтле әти-әниләр, укучылар! Бүген без гаилә бәйрәмендә катнашабыз. Гаилә — җылы учак. Учак янына гаиләдәге һәр кеше җыела. Гаилә никадәр нык булса, аннан килгән җылылык та шулкадәр көчлерәк була. Гаиләнең терәге ир-ат, әти кеше. Ә ана кеше үзенең бөтен күңел байлыгын, матурлыгын үз нарасыена бирә. Гаилә — ул ил терәге! Гаилә — ул гомер чишмәсе!

  Бу заманда һәр кешегә кайтып сыенырлык җылы учак, тыныч почмак булуы кирәк. Гаилә — ул иң зур таянычыбыз, иң ышанычлы сыеныр урыныбыз. Ни генә булмасын, кеше шул гаилә кочагында ял итә, рухи көч һәм дәрман җыя, күңелен бушата.

  Гаилә тормышы һәрберебез өчен очсыз-кырыйсыз хезмәт һәм сикәлтәле гомер юлы ул. Шул юллапрдан аңлашып, шатлык-куанычларын уртаклашып, бер-берләреннән башка яши алмаучы гаиләләр һәркемне сокландыра.

(Заһирә Гомәрованың «Ирләр белән» шигыре укыла)

  Ә хәзер әйдәгез, гаиләләр белән танышып китик. Һәр укучы үзенең әти-әнисе, гаиләсе белән таныштыра.

 Әйдәгез, әти-әниләрне дә сынап карыйк. Алар мәктәпне беләләрме икән?

«Блиц-турнир».

1. Балагыз атнага ничә дәрес укый?

2. Озын тәнәфес ничә минут дәвам итә?

3. Атнага ничә сәгать рус теле, татар теле, математика керә?

4. Класста ничә малай, ничә кыз укый?

5. Мәктәпнең телефон номеры?

6. Без ничәнче кабинетта утырабыз?

7. Физкультура дәресе атнага ничә тапкыр керә?

8. Мәктәптә барлыгы ничә укучы укый?

9. Беренче дәрес ничәдә башлана?

  Гаилә нык, тату икән, димәк җәмгыятьтә нык, тату дигән сүз. Әти — әни гаиләнең тоткасы булса, балалар гаиләнең көзгесе. Әгәр тотка купмасын, көзге ватылмасын дисәң бер-беребезне саклап, рәнҗетми, хөрмәт белән яшәргә кирәк. Дөнья булгач төрле хәлләр була, үпкәләшәсең дә. Әмма бер җылы сүз, ягымлы караш бөтен үпкәләрне оныттыра.

  Хөрмәтле әти-әниләр, сезгә «Тылсымлы чылбыр» уенын тәкъдим итәбез. Үзегез теләгән «тылсымлы» сүздән башлыйсыз, ахыргы хәреф икенче сүзнең башы була. (рәхмәт — тәмлем — матурым...)

  Командалар кара — каршы әйтешә.

Сезне сәламли Зәлидә Нәҗипова.

«Парын тап» уены. Үсемлеккә туры килгән хайван исемен әйтергә.

кактус — керпе (энәле)

кычыткан — бал корты (чага)

тигәнәк — сөлек (ябыша)

үги ана яфрагы — сукыр тычкан (йомшак өслек)

усак — куян (калтырый)

 Мәхәббәт — гаиләнең нигезе. Ул бала тәрбияләүдә зур роль уйный, мәхәббәтле гаиләдә бала назлы, ярдәмчел булып үсә. Мәхәббәт очраштыра да, кавыштыра да. Бер — берсен яраткан парлар кавышып, бер гаилә булып яшәп китәләр. Гаилә «әткәй», «әнкәй» сүзләренең кыйммәтен белергә, тулы тормышта тәрбияләнергә шартлар тудыра.

Уен «Дәвам ит».

 Әти- әниләр мәкальләрнең ахырын дәвам итәләр.

1. Ана өйрәтсә бала җитез булыр, ата өйрәтсә, (бала акыллы булыр).

2. Ата — беләк, ана — (йөрәк).

3. Баланың бармагы авыртыр, ананың (йөрәге авыртыр).

4. Ананың әхлаксызлыгы, (баланың бәхетсезлеге).

5. Улсыз тормыш — уңайсыз, кызсыз тормыш (кызыксыз).

  Бала туа. Дөньяга яңа кеше килә. Өйгә, гаиләгә ямь, юаныч, куаныч, бэхет өстәлә. Шуның белән бергә яңа туган сабый әти — әнисенә өстәмә мәшәкатьләр дә китерә. Аларның берсе — балага исем кушу. Татар халкы элек-электән исем кушуга бик җаваплы караган. Исемнең җисеменә туры килүен теләгән.

Яхшы исем кыйммәт барсыннан да,

Аннан тугры дусны күрмисең.

Безнең хакта мәңге ядкарь саклап

Картаймыйча яши һәр исем.

Әйдәгез хәзер «Язучылар» уены уйнап алабыз.

1. 1 нче команда Кәрим, 2 нче команда Сәлимә исемнәрен кертеп, сүзләре «к» һәм «с» хәрефенә башланган хикәя яза.

2. Кәүсәрия, Гөлсара исемнәрен кертеп дүрт юллы шигырь язарга. Шигырь «Кулымдагы йөзегемнең...» диеп башлана.

Сезгә үзенең моңнарын Рәсүлә Мәрданова бүләк итә.

Чираттагы уеныбыз «Бездән сорау, сездән җавап» дип атала. Командаларга кәгазь битенә язган сорауларны сайлап алырга һәм җавап бирергә кирәк.

 Әти — әниләр өчен сораулар:

1. Балачакның хыялы? Ул тормышка аштымы?

2. Өйдә кем хуҗа?

3. Спорт белән шөгыльләнәсезме? Сәламәтлекне ныгытуга нәрсәләр эшлисез?

4. Балагызга исемне ничек сайладыгыз?

5. Гаилә укырга яратамы? Балалар өчен нинди газета — җурналлар алдырасыз?

6. Балагыз белән булган кызыклы вакыйга.

7. Беренче балагыз туган көнне хәтерлисезме?

8. Мәхәббәт җимешләрегез турында сөйләгез.

9. Шәҗәрәгезне беләсезме? Ничә буынга кадәр?

10. Гаиләнең яраткан ашы. Мөмкин булса рецепт.

11. Гаилә белән яратып башкара торган шөгылегез.

Балалар өчен сораулар:

1. синең дусларың өйгә киләме? Алар белән нишлисез?

2. Әтиеңә ничә яшь?

3. Әниеңә ничә яшь?

4. Әти — әниең сиңа нәрсә бүләк итүләрен теләр идең?

5. Әти әниең кайда туган?

6. Әгәр тылсымчы булсаң нишләр идең?

7. Әгәр президент булсаң нишләр идең?

8. Әти — әниең кайда эшли?

9. Өйдә үткәрелә торган кайсы бәйрәмнәрне яратасың?

10. Әти — әниең белән клубка барганың бармы?

  Әти — әни пар канат. Пар канатлар җылыткан оя уңайлы да, җылы да, очканда ышанычлы да. Табигать һәрнәрсәне парлы яраткан.

  Безнең планета кешеләре ике куллы булып туалар. Ә менә Орион йолдызлыгындагы бер планета кешеләре бер генә куллы, имеш. Ләкин алар бөтен эшне дә бик җиңел башкаралар икән.

  Менә без дә сезнең белән шулар кебек эшләп карыйк әле. «Орион йолдызлыгында» уены. Бер кул белән эшләргә:

· пешкән йомырка әрчү

· ипи телеменә май ягу

· кыргычтан кишер уу

· чикләвек вату

· төймә тагу

· пешкән бәрәңге әрчү

  Чын ир — егет үз гомерендә агач утыртырга, йорт салырга, бала үстерергә тиеш диләр. Ә хатын — кызлар тәмле итеп ашарга пешерергә һәм бала тәрбияләргә бурычлы. Әйдәгез, бу сыйфатларның берсен тикшереп карыйк.

  «Төзүчеләр һәм поварлар» уены.

  Әтиләр һәм малайлар легодан йорт төзиләр. Әниләр һәм кызлар пластилиннан табын әзерлиләр.

 «Пантомимо» уены.

 Командаларга күрсәтергә:

· теш табибы кабинеты янында

· модалы салонда

· чәчтарашта

· автобус тукталышында

      Йомгаклау.

  Бүгенге кичәбезне йомгаклап, түбәндәгеләрне әйтәсем килә. Әти- әни хакын хаклау — баланың төп бурычы. Бу ике газиз зат — балага тормыш бирүчеләр, баланы тәрбияләп үстерүчеләр, кеше итүчеләр, сабыйлары өчен гомер азагына кадәр кайгыртучылар һәм куанучылар. Укучылар, әти — әниләрегезне саклагыз, хөрмәтләгез! Гаиләгездә һәрвакыт үзара хөрмәт, тигезлек, үзеңә караганда башкаларга күбрәк яхшылык эшләү теләге хакимлек итсен. Тату һәм бәхетле яшәгез!

АЛТЫНГА ТИҢ ҮЗЛӘРЕ, ХИКМӘТЛЕДЕР СҮЗЛӘРЕ

                                                                                         Галипова Гадилә Тәлгать кызы,

                                                                              I  квалификацион категорияле 

                                                                                             башлангыч сыйныф  укытучысы
   Максат: укучыларда өлкән буын кешеләренә хөрмәт тәрбияләү, алар белән горурлану хисләре тәрбияләү, укучыларның иҗади сәләтләрен үстерү.

(укучылар хоры «Әссәләмәгаләйкем» җырын башкара һәм урыннарына утыралар)

1 укучы.

Мәктәп бүген гөрләп тора,

шаулап тора күрегез.

Без бит бәйрәмгә җыелдык,

Әллә шуны белмисез.

2 укучы.

Кояш көлеп уянды да

Нурларын сипте мулдан.

Әбиләр килде мәктәпкә

язгы кояшлы юлдан.

3 укучы.

Бүген гади көн түгел бит,

моны беләбез без.

Елмаеп сәламләшәбез

Дәү әни, әби белән.

Укытучы.

   Хөрмәтле әбиләр, дәү әниләр! «Алтынга тиң үзләре, хикмәтледер сүзләре» дигән кичәбезне башлыйбыз.

Дөньяда иң кадерле булган әти — әниләр турында без күп сөйлибез, ә әбиләр турында еш уйланмыйбыз. Ә әбисе булган кешенең нинди бәхетле икәнен һәр бала белә.        Гомернең сикәлтәле юллары артта калган. Маңгайларга сырлар төшкән, чәчләргә ак кырау кунган. Күңелгә тормышның барлык хатирәләре сыйган. Ә киләчәккә ышаныч барыбер сүнмәгән, тормыш авырлыклары бу ышанычны сүрелдермәгән.

Ак яулыклы татар әбисе! Син барысын да кхрдең, яхшысын да, яманын да. Ләкин син барыбер татарт әбисе булып калдың. Ак яулыгыңны башыңнан салмадың. Ә иң мөһиме, синең Ходай Тәгаләгә ышанычың саф булып сакланды. Бөген намаз укыганыңны күрәм дә сиңа сокланам. Тәсбих тотып, илнең иминлеген теләп намаз укыйсың. Теләгең кабул булсын, и мәрхәмәтле, ак яулыклы татар әбисе!

Хәзер минем сүзне Гарифә апага бирәсем килә.

                          (Гарифә апа дога  укый.)
2 укучы.

   И хөрмәтле татар әбиләре! Сез тыйнак та, сөйкемле дә, сез — эшчән дә, сез иманлы да. Сез өйләребезнең яме, ашларыбызның тәме. Дөнья йөген сезкүтәргәнсез, гаилә учагын сүндермичә, сүрелдермичә дөрләтеп торгансыз. Сезне яратмаган, хөрмәт итмәгән кешенең эчендә җаны булмас.

Укытучы.

    Бүген залда үзенең 80 яшьлеген тутырган Марзия апа утыра. Ул бик яшьли хезмәт юлын терлекчелектә бащлый ,пенсиягщ чыкканчы шунда эшли. Башкаларныкы кебек үк аның да балачак һәм яшьлек елларын сугыш алган. Марзия апаны бәйрәме белән чын күңелдән котлыйбыз. Сезгә тазалык, матур тормыш телибез. Ә хәзер оныгыгыз Раниядән бәйрәм сәламе яңгырый.

(Рания башкаруында җыр).

Марзия апа оста биюче дә. Ә хәзер Салават, Илназ һәм Марзия апа башкаруында татар халык биюе «Чабатаны» карагыз.

Укытучы.

   Балалар, әбиегезнең күзләренә игтибар иткәнегез бармы сезнең? Йөзләренә караганыгыз бармы? Еллар аңа тирән эзләр салган, карашына моңсулык иңдергән. Тормыш берәүне дә аерып тормый: ачысын да, төчесен дә һәркемгә мулдан өләшә. Синең әбиеңне дә читтә калдырмаган ул, сөенечләре белән көенечләре дә җитәрлек булган. Булдыра алган кадәр кадерлик, хөрмәтлик без аларны. Авыр тормышларын җиңеләйтергә тырышыйк. Кайчак бер җылы сүз дә җитә бит алҗыган күңелләргә.

(Килгән әбиләргә чиратлап сүз бирелә һәм аларның чыгышлары арасында оныклары концерт номерлары күрсәтә)

Укытучы.

  Рәхмәт сезгә өлкәннәр, безнең өчен әкиятле, киң күңелле, олы йөрәкле әбиләр, дәү әниләр!

3 укучы.

Әби кеше гел яхшылык тели.

Гаебебез булса, кичерә.

Гомеребез буе калыйк тугрылыклы

Әби дигән изге кешегә.

(Мәрдәнова Рәсүлә башкаруында «Дәү әни» шигыре)

4 укучы.

  Әби, әбекәй, әбием — иң якын кешеләребезгә, яклаучыбызга, саклаучыбызга, әкият сөйләүчебезгә, пешекчебезгә, нигезебезнең терәге булган кешебезгә, без әнә шулай дип дәшәбез. Кыскасы, әби — әби инде ул!

(Назипова Зәлидә башкаруында «Дәү әнием» җыры)

5 укучы.

  Күпне күргән, күпне кичергән әбиләр! Газиз әтиләрегезне, абыйларыгызны яу кырына озаткансыз. Күпме гаиләләргә кара кәгазьләр килгән. Үзегез үгез җигеп сабан сөргәнсез, тездән пычрак ерып орлык ташыгансыз — ат урынына эшләгәнсез.

6 укучы.

  Сугыш еллары, ачлык. Бу елларны искә алганда, әбиләрнең ачы язмышлары хәтергә төшә. Сезнең батырлыкны онытырга хакыбыз юк. Сез бит җиңү көнен якынайтучылар да. Сугыш елларының ачы газапларын күргән әбиләр! Яшәгез әле сез, мең ел яшәгез! Сез бит безгә тынычлык та, матур тормыш та алып килүчеләр.

Укытучы.

  Хәзер минем сүзне үзләренең балачаклары, яшьлек еллары турында сөйләп китәргә Әсмәбикә апа һәм Флера апага бирәсем килә.

(Габидуллин Илназ һәм Гараева Илзияләр башкаруында татар биюе)

1 укучы.

  Әбекәйләр! Әгә сезнең бишек җырларыгыз яңгырамаса, җырчылар, шагыйрьләр каян килер иде икән безгә? Әгәр дә улларыгызны корыч ихтиярлы итеп үстермәсәгез, каян килер иде безгә батырлар? Әгәр дә кызларыгызны инсафлы, сабыр, тыйнак итеп тәрбияләмәсәгез, сезнең кебек аналар булыр иде микән татарда!?

Укытучы.

  Ә хәзер Фаһирә апа үзенең оныкларына көйләгән бишек җырларын башкарып күрсәтер.

      (Фаһирә апа башкаруында бишек җырлары)
4 укучы.

Яшәгез сез мәңге яшь булып,

Туган йортыбызга ямь булып.

Сез булсагыз таза-сәламәт,

Оныкларга булыр бик рәхәт.

5 укучы.

Оныкларга терәк булып,

Яшәгез сез шатлыкта.

Сәламәтлек, ак бәхетләр

Юлдаш булсын картлыкта.

6 укучы.

Картаймыйча шулай кояш булып

Балкып торыгыз сез иртә-кич.

Яхшылыкны җирдә ятмый диләр

Онытмабыз сезне һич тә без.

Укытучы.

Сәламәтлек ташламасын сезне,

Һәр көнегез үтсен шатлыкта.

Яшәү яме, дөнья иминлеге

Юлдаш булсын сезгә картлыкта.

Әбиләребезгә, дәү әниләребезгә «Кояш гомере» җыры яңгырый.

Йомгаклау.
Тукай – сүнмәс йолдыз ул

Зәйнуллина Люция Гаптрәүф кызы,

югары категорияле  татар теле һәм 

                                                               әдәбияты укытучысы

-    Сәлам,  Таңсылу!
· Сәлам, Илназ!

· Таңсылу, болай матур киенеп, кая ашыгасың?

· Бәйрәмгә, Илназ, бәйрәмгә. 

· Бүген нинди бәйрәм булсын инде я? Гөрләвекләр җырлый – җырлый агып киткән, басуларда карлар күптән эреп беткән. Бүген гап-гади көн бит. Мин бернинди дә бәйрәм күрмим. 
· И Таңсылу, Таңсылу! Синең бар белгәнең эш инде. Бәйрәм итә белергә дә кирәк. 

· Соң бүген нинди бәйрәм булсын? Календарьда кызыл белән билгеләнмәгән бит. Сез беренче майны алдан билгеләргә булдыгызмы әллә? Көне килеп җиткәч, җитешмәс идегез, бер атна алдан бәйрәм итә башламасагыз.
· Син , Таңсылу,  дөнья куа-куа,  бөтенләй онытылгансың икән инде. Соң аз гына хәтереңне эшкә җигеп, яхшылап уйлап кара әле, бүген нинди көн? 

- Җомга көн.

· Юк, мондый хәл булырга тиеш түгел. Татар халкының бөек шагыйре Габдулла  Тукайны  онытырга ярыймы соң? Бүген мәктәптә– сөекле шагыйребез Г.Тукайга багышланган “Тукай – сүнмәс йолдыз ул” дип исемләнгән әдәби-музыкаль кичә үтәчәк. 
· Әәә!  Әйе шул, ничек истән чыккан соң әле ул минем? Тукаебызны онытырга һич ярамый! Тукаен оныткан кеше туган телен дә онытачак.
· Әйе. Бик дөрес. Әйдә бәйрәмгә киттек. Миңа бу кичәне алып бару вазифасы йөкләтелде, син дә миңа ярдәм итәрсең, ярыймы? Бергә-бергә күңеллерәк булыр. 
Балалар, “Бәйрәм бүген” җырын җырлап, бәйрәмне башлыйлар.

1ук.  Бәйрәмсез бик күңелсез бит,

         Бәйрәмнәр кирәк безгә,

         Бәйрәмнәр кирәк сезгә дә,

         Кирәк һәммәбезгә дә.

2 ук. Исәнмесез, минем якын дуслар!

         Хуш килдегез, рәхим итегез.

         Кулга тотып телем ачкычларын,

         Я, әйдәгез, түрдән үтегез.

3 ук. Тукайлы ил – Татарстан,

         Моң – җырлы ил – Татарстан.

         Бүген бездә Тукай көне,

         Бәйрәм итә Татарстан.

4ук.  Яз җитүгә Тукай кайтып төшә,

          Киткән җире ерак булса да.

          Аны тоеп моңнар уяналар,

          Аны күреп дөнья кул чаба.

А.Б.   Җаныбызда, каныбызда

          Тукай моңы, Тукай теле,

А.Б. - Мәгълүм булганча, табигать яшәргән чакта, халкыбыз сөекле шагыйребез Тукайның туган көнен шигырь бәйрәме белән билгеләп үтә.

5 ук. Тукайча булсын һәр китап,         

         Күпләп укысын халык,

         Сокланып, чиксез шатланып,

         Һәр сүзеннән тәм табып.

6 ук.    – Бала чакта әле бик күп

           Кулдан-кулга йөрде.

           Җылы кочак, кадер-хөрмәт

           Апуш бик аз күрде.

7 ук.   Халкына да мәхәббәте

           Аның сүрелмәде.

           Хакыйкатькә туры юлны

           Ул күрсәтә белде.

8 ук.   – Үз улыбыз! – диде халык,

           Бөеклеген таныды.

           Исеме дә мәңгелеккә

           Җир йөзендә калды.


        1 нче алып баручы: Һәр халыкның тарихта тирән эз калдырган шәхесләре бар. Пушкин, Лермонтов диюгә рус халкын, Байрон, Диккенс диюгә инглизләрне, Низами диюгә азәрбайҗаннарны күз алдына китерәбез. Татар халкының да бар андый шәхесләре   Кол Гали, Хади Такташ, Хәсән Туфан х.б. Ә иң мәшхүре - әлбәттә, Габдулла Тукай. Белгәнебезчә, шаулап кар  сулары акканда, зәңгәр күктә кояш балкыганда, жиргә       ямьле яз килгәндә туган безнең сөекле шагыйребез.                

        2 нче алып баручы: Әйе, балалар, Габдулла Тукай    1886 елның 26 апрелендә хәзерге Арча районының       Кушлавыч авылында туа. Әтисе мулла була. Габдулла дүрт      ай ярымлык булганда үлә. Әнисе бәләкәй Габдулла -  Апушны Шәрифә исемле карчыкка вакытлыча калдырып,  Сасна авылы мулласына кияүгә чыга. "Мин карчык өендә кадерсез, артык бер бала булганлыктан, ул мине, әлбәттә,   тәрбияләмәгән; тәрбияләү түгел, яшь балаларның иң     мохтаҗ булдыклары ачык йөзне дә күрсәтмәгән", - дип       яза Г.Тукай үзенең "Исемдә калганнар" әсәрендә.  

“Туган авыл “  җыры

         А.Б.-2  Беренче кайгы җилләре нәни Апушның тәрәзәсен бик иртә кага: пар  канатлы   булып,    гаилә җылысын тоеп яшәү насыйп булмый аңа. Әтисе үлгәндә ул  5 айлык кына булып кала. Иренең вафатыннан соң Өчилегә кайтырга мәҗбүр булган Бибимәмдүдәгә  үзен   сорап    килгән Сасна авылы мулласына  ризалык бирүдән башка чара калмый. Үзенең     бу авылга   килүен Габдулла   “Исемдә калганнар” исемле автобиографик әсәрендә менә     ничек искә ала.   “Ничек, ни рәвешле бардым, мине кемнәр каршылады-анысын белмим;   ләкин үги әтиемнең  мине сөюе, миңа чәй янында кәрәзле балны ак күмәчкә ягып бирүе, минем шунда   куанганнарым, биш минутлык төш шикелле генә, әле дә булса хәтеремдә. Ләкин бу рәхәт  бик    озакка бармаган. Минем анам бу муллада бер ел кадәрме, күпмедер торгач, белмим, нинди   авырудандыр вафат булган”             

     “Сасна Пүчинкәсе авылы зиратында” Р.Гаташ

Әкрен, әй, җил, тын бул, тыңла:

Монда- Тукай әнкәсе...

Чишмә җырлый... Гүя ул да

Шул әнкәнең тәңкәсе,

                             Йә моңлы чулпы тавышы.

                             Кызларның судан кайтышы-

(Тыңла, Шагыйрь әнкәсе!)

Һәр татар кызы баш исен

Бөек ана кабренә;

Шаулый каеннар... Ул инде

Күчкән халык бәгъренә.

Монда бары кабер ташы 

                           Сөйли: “Тукай әнкәсе...”

Ә чишмәләр тынмый җырлый:

“Сасна кызлары, исән бит

Мәмдүдәнең тәңкәсе, чулпылары?

Мирас итте

Якты моңын, ак күңелен

Сезгә шагыйрь әнкәсе.

Сездә-чулпы, тәңкәсе”    

А. Б.-1      Кырыс язмыш Габдулланы икенче тапкыр Зиннәтулла бабасы йортына китереп ташлый.   Тормышның бик авыр, бөтен Иделбуйларын дәһшәтле ачлык каплап алган 1890-1892 еллар була бу. Шуңа күрә Габдулланың биредәге тормышын күз алдына   китерү кыен түгел.
9 укучы .Минем дә бит телем бу дөньяга

“Әттә, әннә,-”диеп ачылган.

Һәм бикләнгән шул сүз сабый килеш

Күбәләктәй күңелләремдә.

Мин гаеплемени гомерләрнең

Шулай иртә сүрелгәненә.

Мин гаеплемени назланырга

Җитмәгәнгә миңа чиратлар.

Әнкәм җанын ак күбәләк диләр,

 Кире кайтса, гөлгә кунаклар.   (Ф.Гыйззәтуллина)

10 ук.– Асрамага бала бирәм,

          Йә, кайсыгыз ала? –

          Шомлы тавыш ишетелде

          Печән базарында.

11 ук.   Кайберәүләр читләп үтте,

           Кемдер кызганды.

           Арадан бер мәрхәмәтле

           Аны күтәреп алды.

АБ.       Бу мәрхәмәтле кешеләр ирле-хатынлы Мөхәммәтвәли абзый белән Газизә апа була.   Яңа бистәдә үткән ике  ел шагыйрь тормышында якты хатирә буларак саклана.       Бу әти-әнисе икесе берьюлы   авырып киткәч, үзләренең үлеп китүләреннән куркып, малайны кире бабасына кайтарырга мәҗбүр булалар. 

 А.Б.-2  Үзләре  дә мохтаҗлыкта яшәгән бу гаилә,  асрамага  бирәсе бала барлыгын  әйтеп хәбәр җибәрәләр. Кырлай авылыннан Сәгъди  исемле абзый килеп,  кечкенә Апушны   үзләренә алып китә.   Бу авылны ул соңыннан “дөньяга күзем ачылган урын”дип атый.     Шагыйрьнең    иҗатында бу авылны сурәтләүгә мөһим урын бирелгән.

  “Шүрәле”дән өзек сөйләү

       12.  Бала чакта әле бик күп
             Кулдан-кулга йөрде.
             Җылы кочак, кадер-хөрмәт
              Апуш бик аз күрде.
 Нәни Апушның  сәяхәте Кырлай авылы  белән генә дә чикләнми.  Бер-бер артлы ике баласын  югалткан Галиәсгар җизнәсе белән Газизә апасы аны Җаекка алдырталар.              
   Җыр.   “Тукай иртәсе”
А.Б.-1  Җаек-Г.Тукайның журналист һәм шагыйрь буларак ныгыган урыны. Ул монда  “Мотыйгыя” мәдрәсәсенә  укырга бара. Әтисе белән бер  мәдрәсәдә белем алган Мотыйгулла  хәзрәтнең ярдәмен  һәрвакыт тоеп яши Габдулла. Шигырь язу серләренә дә аны ул   өйрәтә. Г.Тукайның беренче  әсәрләре Уральск шәһәрендә чыккан “Фикер”газетасында һәм   “Әлгасрел-җәдит”журналында басыла. 
А.Б.-1   1907 нче елдаУральскидан Казанга китәр алдыннан ГабдуллаТукай “Пар ат” шигырен яза:
Хуш, гомер иткән шәһәр! Инде еракта калдыгыз;
Ах! Таныш йортлар, тәмам күздәндән сез югалдыгыз.
Сездән аерылып, туганнар, җайсыз, уңайсыз тору;
Бу тору, әйтергә мөмкиндер, кояш-айсыз тору.”
                            Җыр.   “Пар ат” (Г Тукай сүзләре)
А.Б.  1913 елда Клячкин больницасында үлә. Ләкин Тукай халык күңеленә мәңгегә кереп  калды.  Тукай безнең үткәнебездә, хәзергебездә, киләчәгебездә.            
 Кайтып киләм шулай салмак атлап,
“Артка ташлап дөнья уйларын.”
Бөек Тукай үткән юллар буйлап
Йөгереп үтә минем уйларым.
Кушлавычка, Өчилегә китә,
Йөгерек уйлар җитә Саснага:
Мәмдүдәнең чыңлый чулпылары
 Кер юганда  басып басмага.
 Җилдән  шаулый Кырлай каеннары,
Сәгъди абзый яный чалгысын.
Нәни Апуш кырда кузна уйный,
Онытып бөтен кайгы-сагышын.
Туганнары чыккан каршыларга:
Килеп җиткән олау Җаекка.
Мотыйгулла хәзрәт сабак бирә,
Игътибары нәни Апушта.
Хыял канатымда очып үтәм,
Пар атларда чабам Казанга.
“Болгар” номеры,кырыгынчы бүлмә
Күңелемнән чыкмый  һаман да.
Шагыйрь йөргән эзләр буйлап үтәм,
Гасыр аша карыйм Тукайга.
            Без Тукайлы, без лаеклы халык,
            Без бурычлы  калмыйк  Тукайга.

                                                   (Шәйхулова М.)
13.    Күңелемә күчте ялкыны. 

              Ә шулай да синең, Тукай абый, 

              Шигырьләрең иң-иң якыны.

              Синең шигырьләрең - тел ачкычы,

              Һәрбер сүзең - безгә васыять. 

               Мин горурмын, Тукай, телем ачтым
              "Туган тел"җырын җырлап. 

14.Син күрмәгән яңа буын килде, 
        Котлап синең туган көнеңне,

        Киләчәккә барган улларыңнан 

        Ишетәсең туган телеңне.
Хор. «Туган тел» җыры башкарыла.
